
Қоршаған ортаға қоғам 
түгел жауапты

Жаһандық білімге жол 
ашқан 100 оқулық

Нәзік иірімдер әлеміШебер

Қазақстан Республикасы 
Экология, геология және табиғи 
ресурстар министрі Мағзұм 
Мырзағалиев облысқа арнайы 
келіп, облыс әкімі Қуанышбек 
Ысқақовпен бірге қызмет бары-
сында қайтыс болған инспектор 
Әділ Кенжеғұловтың үйіне ба-
рып, отбасына көңіл айтты. Со-
нымен бірге, «Достық үйінде» 
өткен арнайы шарада Мемлекет 
басшысының Жарлығына сәйкес 
қызметтік борышын атқару үс­
тінде көрсеткен ерлігі мен жан­

қиярлығы үшін Әділдің отбасы-
на ІІІ дәрежелі «Айбын» ордені 
табысталды. Оған ата-анасы, 
жары мен балалары, барлық 
әріптестері, достары қатысты.

– Жайқалған табиғаттағы тір­
шілік иесі, қорғансыз жан-жануар­
ларды қорғауда биылдың өзінде 
елімізде бірнеше қызметкер қаза 
тапты. Өкінішке орай, осындай 
кезекті рейдтік іс-шара барысын-
да табиғатты қорғау саласының 
қызметкері Әділ Шарапатдинұлы 
бауырымыз қызметін өтеу кезін­

де заңсыз аңшылыққа шыққан 
азаматтарды ұстау барысында, 
бейбіт күнде апатқа ұшырап, 
мезгілсіз дүниеден өтті. Бейбіт 
күннің батырын біз еш уақытта 
ұмытпаймыз. Отбасына, туған-
туыстарына қайғыра көңіл айта-
мыз. Елім деп еңбек еткен, әрбір 
ісіне жауапкершілікпен қараған 
азаматтарымызды үнемі жады­
мызда ұстаймыз. Бауыржан 
Момышұлы айтқандай, «Елін 
сүйген жауынгер ер болады» де­
мекші, сіздердің отбасыларыныз-
да көрегенді тәрбие алған Әділ 
Отанға, елімізге адал қызмет жа-
сап, батырлық танытып, өзінің 
замандастарына, келер ұрпақ­
қа өшпес өнеге көрсетті. Найза­
ғайдай жарқ еткен өмірінде үлгілі 
отбасы ретінде елге таныла білді. 
Біз 29 қазандағы Мемлекет бас­
шысының Жарлығына сәйкес ІІІ 
дәрежелі «Айбын» орденін та­
быстаймыз, – деді аймақ басшы-
сы.

Жиында министр М.Мырза­
ғалиев өз саласына адалдық таны-
тып, өскелең ұрпаққа үлгі болған 
марқұм Әділдің нағыз табиғат 
жанашыры екенін айтты.

– Кезекті кезекшілік кезінде 
оңай олжа іздеушілердің ізіне 
түсіп, олардың қолға түсуіне 
әрекет жасауы – оның кәсібіне 
адалдығының көрінісі. Өкінішке 
қарай, Әділдің ғұмырының 
қысқа болғанына сіздермен 
бірге күйзелеміз. Мемлекет бас-
шысы Қасым-Жомарт Тоқаев 
браконьерлікпен күресті қа­
таңдату бойынша нақты тапсыр-
малар берді. Инспекторлардың 
қызмет барысында құзыретін 
кеңейту, әлеуметтік жағдайларын 
жақсарту және браконьерлер-
ге қатысты қылмыстық жаза-
ны күшейту бойынша бірқатар 
заңнамаға өзгертулер енгізіледі, 
– деп атап өтті Мағзұм Маратұлы.

Шара соңында батыр 
қорықшының әкесі Шарапатдин 
осындай қайғыда бірге болған ел 
ағалары мен қалың көпшілікке өз 
ықыласын жеткізді. Марқұмның 
бала күнгі досы, айтыскер ақын 
Мұхтар Ниязов табиғаттың нағыз 
қорғаушысы бола білген Әділдің 
жарқын есімі ұмытылмау үшін 
алдағы уақытта түрлі шаралар 
өткізуге ұсыныс білдірді.

Құрметті Сыр елінің 
өнерсүйер халқы!

Киелі Қорқыт топырағы 
қашаннан-ақ өнерге бай өлке. 
Алаштың анасы атанған Сыр 
елінен талай талантты тұлғалар 
түлеп ұшып, халқымыздың мә­
дениеті мен рухани болмысын 
әлемге танытуда.

Міне, енді Сыр өнерінің 
қара шаңырағы – Қызылорда 
облысының мәдениет, архивтер 
және құжаттама басқармасының 
«Қызылорда облыстық Нар­
тай Бекежанов атындағы қазақ 
музыкалық драма театры»» 
КМҚК-на Қазақстан Республи-
касы Үкіметінің 2019 жылғы 24 
қазандағы №800 қаулысымен 
«Академиялық» мәртебесінің 
берілуі де сахна саңлақтарының 
сол тамаша үрдісімізді алға 
оздырған ақжолтай жетістігі. 
Мұның өзін барша Сыр өнері 
мен мәдениетіне берілген тағы 
бір жоғары баға деп білеміз.

Құрметті жерлестер! Бар­
шаңызды Нартай Бекежанов 
атындағы қазақ музыкалық дра-
ма театрының кәсіби мәртебе 
иеленуімен құттықтаймын!

Театр ұжымына, көркем бей-
нелер арқылы ұлт руханиятын 
шыңдап жүрген өнерпаздарға 
шығармашылық табыс, береке-
бірлік тілеймін!

Облыс әкімі
Қ.ЫСҚАҚОВ.

Бейбіт күннің батыры 
ұмытылмайды

Ержан ҚОЖАСОВ.

Ажалдың айтып келмейтіні белгілі. Бірақ Жалағаш 
жерінде браконьердің соңына түскен қорықшының мерт 
болуы бейбіт күнде тыныштықты бұзған аңқұмарлардың 
заңсыз іс-әрекеті еді. Ресми дерекке сүйенсек. Қайғылы оқиға 
25 қазан күні түнгі сағат төрт шамасында болған. Кезекті рейд 
уақытында «Охотзоопром» ӨБ» РМҚК Қызылорда өңірлік 
филиалының инспекторлары өздеріне күдік тудырған «УАЗ» 
автокөлігін тоқтатпақшы болады. Алайда, қолға түсуден 
тайсақтаған сезікті топ түн қараңғысын пайдаланып, ізін 
суытуға тырысқан. Қылмыстылар қолдан сусып кетпеу үшін 
қорықшылар ізіне індете түскенмен, жол апатына ұшыраған. 
Соның салдарынан бір қызметкер оқиға орнында көз жұмған 
еді.

Бірінші болып Қорқыт ата 
атындағы ҚМУ оқытушысы, филоло-
гия ғылымдарының кандидаты Шан-
жархан Бекмағамбетов тіл мәселесіне 
қатысты халықаралық конферен-
ция өткізуге ұсыныс жасады. Тіл 
жанашырының айтуынша, мұндай 
маңызды шара отандық және шетелдік 
ғалымдардың өзекті мәселе турасын-
да  орамды ой айтып, тың тәжірибе 
жинақтауына мүмкіндік береді. 
Бұл, сондай-ақ, жаңашылдыққа бас­
тап, отандық ғылымның мәртебесін 
арттыруға да сеп. Бұл ретте 
Қуанышбек Досмайылұлы орынды 
ұсыныстың елеусіз қалмайтынын 
жеткізді. 

Келесі кезекте қала тұрғыны, 
ІІ топтағы мүгедек Бақытбек Бек-
басаров осыдан біршама уақыт 

бұрын тиісті мекемеге өзі тұратын 
Н.Ергешбаев көшесі маңынан балалар 
футбол алаңын салу жөнінде өтініш 
білдіргенін айтты. Ол ескерусіз 
қалмапты. Алаң құрылысына қажетті 
қаражат бөлініп, тиісті жұмыс жүр­
гізілген. Соның нәтижесінде жуыр-
да шағын футбол алаңы пайдалуға 
берілмек. Енді балалар асыр-салып ой-
нап, бос уақытын тиімді өткізе алады.  
Дәл осы мәселемен Титов қыстағының 
тұрғыны Людмила Вершинина да 
келді. Айтуынша, көпқабатты тұрғын 
үй маңындағы ойын алаңдарының 
тозығы жетіп, ескірген. Мұның ба-
лалар үшін қауіпті екені айтпаса да 
түсінікті. Осы орайда облыс әкімі қала 
әкімінің міндетін атқарушы Бектас 
Нұриддиновке мәселенің мән-жайын 
анықтап, шешім табуын қадағалауды 

тапсырды. 
Қабылдау кезінде Тасбөгет кен­

тінің тұрғыны Мұрат Себепов 
екі мәселе көтерді. Ол ержүрек 
ұшқыш Хамит Қалиевтің ерлігі мен 
Қызылорда аэрофлотының негізін 
қалаған Мәдениет Душимовтің елеулі 
еңбегі жайлы сөз қозғап, оларға 

құрмет көрсету артық етпейтінін 
айтты. Облыс басшысы бұл пікірге 
қосылатынын және жауапты өкілдер 
ұсыныс бойынша жұмыс жасау 
қажеттігін мәлімдеді.

Қабылдауда Жалағаш аудандық 
мәслихат депутаты, аудандық 
қоғамдық кеңес төрағасы Кенжеғара 

Сүлейменов «Skype» жүйесі арқылы 
байланысқа шығып, аудандағы жал-
дамалы тұрғын үйлердің құрылысына 
қатысты сұрағын жолдады. Бұл 
ретте аймақ басшысы аудан бой-
ынша қазір 283 адамның тұрғын 
үй кезегінде тұрғанын айтып, 
облыстық құрылыс, сәулет және қала 

құрылысы басқармасының басшы-
сы Мұхамедиса Әлсеріковке баспана 
мәселесін шешудің тиімді тетіктерін 
қарастыруды тапсырды.

Сондай-ақ, қабылдауға келген 
«Арал балалары» қайырымдылық қо­
рының директоры Құралай Исаева қа­
зір аудандарда стандарттарды енгізу 
жолға қойылып, арнайы «Жол карта-
сы» қабылданғанын баяндады. Бүгінде 
арнайы әлеуметтік қызмет көрсетудің 
сапасы мен нәтижелігіне монито-
ринг жүргізу, ведомствоаралық 
іс-қимылды құру үшін білім беру, 
денсаулық сақтау, әлеуметтік қорғау 
салаларында қызметтерді интеграци-
ялау процесі оңтайлы іске асырылуда. 

Байқағанымыздай, қоғамдық 
қабылдаудың халық арасындағы 
ролі артып отыр. Себебі, бір күн 
ішінде бірнеше ұсыныс ортаға са-
лынды. Тұрғындар толғандырған 
мәселелеріне тұшымды жауап ала 
алды. 

Суретті түсірген
Б.ЕСЖАНОВ.

Орынды ұсыныс ойластырусыз қалмайды

Мөлдір ҚАЛЫМБЕТ.

Кеше облыс әкімі, «Nur Otan» партиясы облыстық филиалының 
төрағасы Қуанышбек Ысқақов партия филиалында қоғамдық 
қабылдау өткізді. Қабылдауға келген әрбір тұрғынның талап-тілегі 
жіті назарға алынды. 

Серіктестікке қарасты газеттерге 
барлық аудандық редакцияларда және 
баспасөз бөлімінде (Бейбарыс  Сұлтан 
көшесі, 4 «А» мекен-жайында) жазылуға 
болады. Ұжымдық және аталған ме
кен-жайға келуге мүмкіндігі жоқ оқыр
мандарға бөлім қызметкерлері барып 
қызмет көрсететінін еске саламыз.

Ел және жаһан жаңалықтарын, жедел әрі нақты 
ақпаратты газет сайтынан да таба аласыз.ҚҰРМЕТТІ ОҚЫРМАН!

 “Сыр бойы” газетіне жазылу бағасы: 
жекелер үшін: 6 айға – 3000 теңге.

Мекемелер үшін: 6 айға – 4000 теңге.

2020 жылдың бірінші 
жартыжылдығына

“Сыр медиа” ЖШС қарасты
газеттерге жазылу жүргізілуде.

«Жанұя» 
орталығына барды

Мемлекет басшысы Қасым-Жомарт 
Тоқаев Нұр-Сұлтан қаласында «Жанұя» 
отбасын қолдау институты орталығына 
барды. Елорданың отбасыларға «бір 
терезе» қағидаты бойынша заңгерлік, 
психологиялық, әлеуметтік қызмет 
көрсететін орталықтың жұмысымен 
танысты. Бұл жерде денсаулық 
сақтау, білім беру, кәсіпкерлік, атаулы 
әлеуметтік көмек алу және тұрғын 
үй бағдарламаларының орындалуы 
жайында кеңес алуға болады.

«Жанұя» орталығының бастамаларын 
жоғары бағалаған Мемлекет басшысы аталған 
мекеменің тәжірибесін еліміздің барлық 
аймақтарында іске асыру керек екенін айтты.

Сонымен қатар Президент орталықтың 
базасында іске асып жатқан «Кәсіпкер ана» 
жобасының қатысушыларымен де әңгімелесті.

– Біздің елімізде жұмыс істеп, жетістікке 
жеткісі келетін адам – оның жолын іздейді және 
табады. «Іздеген жетер мұратқа», – деді Қасым-
Жомарт Тоқаев.

Өндірістік
компания өрісі

Қазақстан Президенті «Astana 
Ютария Ltd» өндірістік-инновациялық 
компаниясына барды. Кәсіби тігін 
жабдықтарын құрастырумен әрі 
жеткізумен айналысатын, арнайы 
киімдер мен басқа да тұрмыстық және 
техникалық бұйымдар шығаратын 
мекеменің жұмысымен танысты.

Президент шығарылатын өнімдердің са-
пасы мен сұранысқа ие болуын оң бағалап, 
компанияның экспорттық әлеуетіне назар ау-
дарды.

Қасым-Жомарт Тоқаев мекеме қыз­
меткерлерімен әңгімелесу барысында олардың 
еңбегінің еліміз үшін маңызды екенін айтты. 
Сондай-ақ ол мемлекеттің халықтың әлеуметтік 
әлсіз топтарына қолдау көрсететінін және осын-
дай жандар үшін жұмыс орындарын ашатын ме-
кемелерге әрқашан көмек беретінін атап өтті.

– Сіздердің фабрикаларыңызды үлкен 
қызығушылықпен аралап шықтым. Шын 
мәнінде, бұл қажетті әрі озық өнім шығаратын 
және жақсы жабдықталған әлеуметтік-жауапты 
кәсіпорын. Ең бастысы, мұнда сіздер сияқты 
ісмер адамдар жұмыс істейді, – деді Президент.

Мекеме қызметкерлері фабрикаға келгені 
үшін Мемлекет басшысына алғыс айтып, оның 
мемлекеттік қызметіне табыс тіледі. Жалпы ме-
кемеде 460 адам жұмыс істейді, соның ішінде 
45-і халықтың әлеуметтік әлсіз тобына жатады.

БРИФИНГ

ЖОЛДАУ ЖҮГІ

АЙБЫН

Өңірлік коммуникациялар 
қызметінде облыс бойынша 
мемлекеттік кірістер депар­
таментінің осы жылдың 9 
айында атқарған жұмыстарына 
арналған брифингте департа­
мент басшысы Ғалымжан Оры­
нов журналистерге осындай 
ақпарат жеткізді.

Департамент басшысы атап 
өткендей, тәуекелдерді бас­
қару жүйесі біріншіден әділет 
принципіне негізделеді. Салық 
төлеушілерді салық төлеуден 
жалтару тәуекелі төмен, ор­
таша немесе жоғары секілді 
өлшем шарттары бойынша 
тиісті санаттарға жатқыза оты­
рып, қашықтықтан салықтық 

әкімшілендіру шараларын 
күшейтуде. Осы орайда 
Ғ.Орынов үстіміздегі жылдың 
екінші жартыжылдығына тәуе­
келді басқару жүйесін қолдану 
барысында облыста тіркелген 
54633 салық төлеуші келесі са­
наттарға бөлінгенін мәлімдеді. 
Мәселен, тәуекелі төмен салық 
төлеуші – 35060 немесе 64%, 
тәуекелі орташа – 17999 неме­
се 33% және тәуекелі жоғары 
– 1574 немесе 3%. Демек, мем­
лекет тарапынан осы тәуекелі 
жоғары 1574 салық төлеуші 
бірінші кезекте салықтық 
бақылауға алынады және жан-
жақты тексеру жүргізіледі.

Тәуекелдерді басқару 

жүйесінің құрамдас бөлігі – 
камералдық бақылау. Осы 
бағыттағы соңғы жаңалық­
тардың бірі – жүйені  қолдана 
отырып,  электрондық шот-
фактураларды қабылдау және 
өңдеу бойынша ақпараттық 
жүйе  (ЭШФ АЖ) негізінде 
қосымша құн салығын (ҚҚС) 
әкімшілендіруді жетілдіру 
жөніндегі пилоттық жоба 
іске қосылды. Жоба биылғы 
жылдың 17 қазанында баста­
лып, 2021 жылдың 1 шілдесіне 
дейін жүргізіледі. Мақсаты – 
салық заңнамасын бұзуға ық­
пал ететін себептер мен жағ­
дайларды пост-фактум емес, 
нақты уақыт кезінде жою 
жолымен салық төлеушіге 
жәрдемдесу.

Департамент басшысы 
мұнан кейін мемлекеттік бюд­
жеттің орындалу көрсеткіш­
теріне тоқталды. Салық 
төлеушілердің салық төлеу 
мәдениетінің жоғарылауы 
және департамент қызмет­
керлерінің еңбегі нәтижесінде, 
осы жылдың 10 айында мемле­
кеттік бюджет жоспары 103,9% 
немесе 4,3 млрд теңгеге арты­

ғымен орындалды. Бюджет­
ке барлығы 115,2 млрд теңге 
түсіп, өткен жылдың осы 
кезеңімен салыстырғанда 
салықтық түсімдер 16,9 
млрд теңгеге немесе 17%-ке 
өсті. Жалпы, салықтық және 
кедендік әкімшілендірудің 
күшейтілуі арқасында жыл ба­
сынан бері 22,9 млрд теңгенің 
қосымша кіріс көздері – ішкі 
резервтер қамтамасыз етілген.  
Бұл 2018 жыл көрсеткішінен 
5,4 млрд теңгеге артық немесе 
136% ұлғайған.

Кеден саласы бойын­
ша осы жылдың 9 айында 
облыстың сыртқы сауда ай­
налымы 499,7 млн доллар­
ды құрап, өткен жылдың осы 
кезеңімен салыстырғанда 
35,3% ұлғайды. Тауар экспор­
ты 360,7 млн долларды құрап, 
өткен жылдың есепті кезеңімен 
салыстырғанда 57% өсіп 
отыр. Кедендік төлемдер мен 
салықтар бойынша болжамдық 
тапсырма 106,2% орындалып 
16,7 млрд теңге түсті неме­
се 1 млрд теңгеге артығымен 
қамтамасыз етілді.

Біздің мемлекетіміз тәуелсіз­
дік алған жылдардан бастап 
Елбасымыздың салиқалы сая­
сатының арқасында кемел ке­
лешек, жарқын болашақ ор­
натуды мұрат ете отырып, 
сындарлы сәттер мен талай 
тарихи кезеңдерді бастан ке­
шірді. Елдегі қалыптасқан сая­
си тұрақтылық пен ел бірлігі, 
елдігімізді нығайту жолындағы 
еселі еңбектер өз нәтижесін бе­
ріп, ғасырға бергісіз аз ғана уа­
қыт ішінде жаңа әлемдегі жаңа 
Қазақстан қалыптасты. Өйткені, 
мемлекетіміздің ұстанған саяса­
ты мен алған бағыты, таңдаған 
жолы дұрыс әрі айқын болды. 

Иә, расында Қазақстанның ел 
болып қалыптасуына күмәнмен 
қарағандар да болды. Алайда, 
әлем назарын өзіне аударған 
Қазақстан мемлекеті жыл өткен 
сайын қарқындап дами бастады, 
ел экономикасы өсіп-өркендеп, 
халқымыздың әл-ауқаты арт­
ты, әлемдегі бәсекеге қабілетті 
елу елдің қатарына ендік. Біз 
осынау жылдар ішінде төл та­
рихымызды түгендеп, мәдени 
мұраларымыздың қатарын 
толықтырып, ғасырлардан ға­
сырларға жалғасып келе жатқан 
салт-дәстүрлерімізді қайта 
жаңғыртып, ұлттық құнды­
лықтарымызға мемлекеттік 
деңгейде мән беріле бастады. 
Қазақ халқының ғажайып та­
рихын əлемдік деңгейге паш 
ету мақсатында қаншама игі 
бастамалар іске асты. Қысқасы, 
өзінің ана тіліне, дініне, та­
рихына, салт-дəстүріне сүйіс­
пеншілікпен және аса үлкен 
жауапкершілікпен қарай алатын 
ұрпақ тәрбиелеу жолында келе­
шекке көш түзедік. 

Осы орайда, мемлекеттік 
тіліміздің бүгінгі жай-күйіне, 
оның шынайы болмысына,  
қоғам өміріндегі мәртебесіне 
кеңірек тоқталғанды жөн са­
надым. Өйткені мемлекеттік 
тілдің қолданылу аясы әлі де 
өз деңгейінде емес. Себебі, 
министрліктердің қатысуымен 
өтіп жатқан жиындар мен бұ­
қаралық шаралардың көпші­
лігі орыс тілінде жүргізіліп 
келеді. Көрнекі ақпараттардағы 
мемлекеттік тілдің қолданылуы 
да заң талаптарына сай болмай 
отыр. Сонда қалай болғаны? 
1997 жылы қабылданған 
«Қазақстан Республикасындағы 
Тіл туралы» ҚР Заңының 4-ба­
бында: «Қазақстан Респуб­
ликасының мемлекеттiк тiлi 
– қазақ тiлi. Мемлекеттiк 
тiл – мемлекеттiң бүкiл 
аумағында қоғамдық қаты­
настардың барлық саласында 
қолданылатын мемлекеттiк 
басқару, заң шығару, сот iсiн 
жүргiзу және iс қағаздарын 
жүргiзу тiлi. Қазақстан халқын 
топтастырудың аса маңызды 
факторы болып табылатын мем­
лекеттiк тiлдi меңгеру – Қа­
зақстан Республикасының әр­
бiр азаматының парызы» деп 
тайға таңба басқандай атап 
көрсетілген. Осы заң талапта­
рын орындауға бізге не кедергі? 
Ешкім келіп, «сен орысша 
сөйле» немесе «іс-қағаздарыңды 
орыс тілінде рәсімде» деп жат­
паса да, тоқсан қазақ қатысқан 
жиынға бір орыс ұлтының өкілі 
қатысса басқару орыс тілінде 
өте бастайды. 

Әсіресе, көзіміз көріп, құла­
ғымыз естіп жүргендей, ми­
нистрлік өкілдері көп жағдайда 
үкімет жиындарында орыс 
тілінде хабарлама жасайды. 
Тіпті, бірде мынадай жағдай 
орын алды. Облыс орталығында 
біраз мекемелерді аттестация­
дан өткізетін болып, жұмыс 
тобының құрамына мәслихат 
депутаты ретінде мені де 
қосыпты. Содан аттестация 
басталып, оған қатысушылар 
түгелімен дерлік орысша жауап 
бере бастады. Себебі, жұмысшы 
тобының құрамына енген Нұр-
Сұлтан қаласынан келген өкіл 
бірыңғай орыс тілінде сөйлейді 
екен, сұрақтарды да орысша 
қойып жатыр. Қарап отырсақ, 
жұмыс тобы мүшелері де, 
қатысушылар да түгел қазақ 
ұлтының өкілдеріміз, бірақ ат­
тестация орыс тілінде өтіп жа­
тыр. Көз алдымда өтіп жатқан 
осы жағдай менің жаныма қатты 
батты және елорда төрінен кел­
ген өкілге, «біз неге аттестация­
ны қазақша өткізбейміз, өзімізді 
өзіміз сыйламағанымыз ба сон­
да?» деп қатаңдау ескерту жаса­
дым, аттестациядан өтуші аза­
маттар да ұсынысымды қуана 
қуаттап қазақша жауап бере 
бастады. 

Естеріңізде болса, Қазақ­
стан Республикасының Тұң­
ғыш Президенті-Елбасы 
Н.Ə.Назарбаев 2014 жылғы 17 
қаңтардағы «Қазақстан жолы-
2050: бір мақсат, бір мүдде, 

бір болашақ» атты Қазақстан 
халқына арнаған Жолдауында: 
«Қазақ тілі бүгінде ғылым мен 
білімнің, интернеттің тіліне 
айналды. Қазақ тілінде білім 
алатындардың саны жыл өткен 
сайын көбейіп келеді. Еліміз 
бойынша мемлекеттік тілді 
оқытатын 57 орталық жұмыс 
істейді. Олардан мыңдаған 
азаматтар қазақ тілін үйреніп 
шықты, әлі де үйренуде. Тек 
соңғы 3 жылда мемлекеттік тілді 
дамытуға республика бойынша 
10 миллиард теңге бөлінді. Енді 
ешкім өзгерте алмайтын бір 
ақиқат бар. Ана тіліміз Мәңгілік 
Елімізбен бірге Мәңгілік тіл 
болды! Оны даудың тақырыбы 
емес, ұлттың ұйытқысы ете 
білгеніміз жөн!» – деген бола­
тын. Міне, мемлекеттік тілдің 
мәртебесін көтеру үшін, оның 
қолданылу аясын кеңейту үшін 
бұдан артық қандай тапсырма 
керек?!

Осы бағытта қабылданып 
жатқан мемлекеттік бағдарла­
малар бар және мемлекет тара­
пынан бөлініп жатқан қара­
жат та аз емес. Алайда, көріп 
отырғанымыздай, ана тілі­
міздің халі әлі де мүшкіл, оны 
солай етіп жатқан да өзіміз. 
Қазіргі біз өмір сүріп отырған 
қоғамда ұлттық идеология, 
ұлттық тәрбие мейлінше ақсап 
тұр деген сөз. «Тілі жойылған 
ұлттың өзі де жойылады», – деп 
А.Байтұрсынұлы айтқандай, 
мемлекеттік тіл мәселесіне 
ешқашан бейжай қарауға бол­
майды. Сондықтан, біз ұрпақ­
тан ұрпаққа жалғасып келе 
жатқан ұлттық игіліктер мен 
адами құндылықтар, тіл, дін, 
салт-дәстүр мен рухани-мә­
дени мұралар сабақтастығын 
жоғалтпауға тиіспіз. Ертеңгі 
ел болашағының тізгінін ұстар 
ұрпақтарымызды да осы жол­
да тәрбиелеуіміз керек және 
бұл іске жалпы қоғам болып 
атсалысқанымыз абзал. Тәуел­
сіздік алғаннан кейін мемле­
кеттік тілдің мәртебесін көтеру 
шаралары қолға алына бас­
тағанда, Қызылорда облысы 
республикада бірінші болып 
мекемелерде іс-қағаздарды 
мемлекеттік тілде жүргізуге 
көшті. Жүргізілген мониторинг 
қорытындысы көрсеткендей, 
2013 жылы мемлекеттік тілде 
шығысталған құжат айналымы 
98,2%-ті құраса, 2014 жылы 
бұл көрсеткіш 99%-ке, 2015 
жылы 99,9%-ті құрады. Қазіргі 
уақытта бұл көрсеткіштердің 
мүлдем басқаша болуы да неме­
се күрт төмендеп кетуі де ғажап 
емес.

Басым көпшілігі қазақ 
ұлтының өкілдері тұратын 
біздің өңіріміздің өзінде тіл 
төңірегінде шешілмей тұрған 
мәселелер әлі қаншама. 
Кейбір мекемелердегі іс-
қағаздардың әлі де ресми тілде 
жүргізілуі, көше бойларына, 
сауда орындарына ілінген 
көрнекі ақпараттардың заң та­
лаптарына сай болмауы – осы­
ның айғағы. Еліміздің солтүстік 
өңірлеріндегі жағдай мүлдем 
сын көтермейді. Петропавл, 
Павлодар секілді қала атаула­
ры мен кешегі кеңестік дәуірде 
берілген орысша көше атаула­
ры қаншама жерде көтеріліп 
айтылып жүрсе де, бүгінге 
дейін өзгеріссіз қалып тұр. 
Мемлекеттік тіл – қазақ тілі 
болғандықтан, қоғамдық өмір­
дің әр алуан саласында қазақ 
тілі кеңінен қолданылуы тиіс 
және іс-қағаздарымыз да ба­
рынша қазақ тілінде жүргізілуі 
шарт. Себебі, қазіргі қолда­
ныстағы ресми құжаттар тілі 
бір жүйеге түспей, яғни мем­
лекеттік ресми құжаттар қазақ 
тілінде жүргізілмей қазақ ті­
лінің қолданылу аясы кеңейеді 
дегенге сену қиын. 

Мемлекет басшысы 
Қасым-Жомарт Тоқаев латын 
әліпбиіне көшу мәселесі бой­
ынша сұхбатында: «Кез келген 
ұлттың әліпби таңдауы тек жазу 
үлгісін таңдау емес. Бүгінде 
Қазақстан халқы да замана 
көшінен қалмай, латын графи­

касына негізделген әліпбиді 
таңдауға бел буып отыр. Көрші 
мемлекеттердің көпшілігі латын 
графикасын таңдады. Әлемдегі 
ақпараттардың 90%-і латын 
графикасында жарық көреді. 
Қазақ тілінің латын әліпбиіне 
көшуі – Рухани жаңғырудың 
ең шешуші кезеңдерінің бірі. 
Бұл қоғамдық ой мен санаға 
түпкілікті өзгеріс жасайтын 
қадам. Елімізде қазақ тілінің 
латын графикасына негізделген 
әліпбиін пайдалана бастаған 
құрылымдар да бар. Латын 
әліпбиіне көшу кезең-кезеңімен 
жалғаса береді» – деп атап өтті. 
Қазақстан халқына арнаған 
Жолдауында білім беру сапасын 
жақсарту, балаларымызға мек­
теп қабырғасынан кәсіби бағыт-
бағдар беру, қала мен ауылды 
дамытудың берік негізі саналар 
шағын және орта бизнеске мем­
лекет тарапынан жан-жақты 
қаржылай қолдау көрсету, өз 
өнімін экспортқа шығаратын 
компанияларға мемлекеттік 
қолдау көрсетудің тиімділігін 
барынша арттыруды, сондай-
ақ ең алдымен көпбалалы және 
жағдайы төмен отбасыларға 
баса мән беруді, бизнес­
ке қолдау көрсетудің жаңа 
тәсілдерін енгізуді тапсырды. 
Мемлекет басшысы республика 
жұртшылығын көптен толған­
дырып жүрген жер мәселесіне 
де арнайы тоқталып өтті және 
жеріміздің шетелдіктерге 
сатылмайтындығын, оған 
мүлдем жол берілмейтіндігін 
қадап айтты. Мәдениет, 
денсаулық, құқық қорғау са­
ласы, адамдардың құқықтары 
мен бостандықтары, жаһандық 
сипаттағы қиындықтарға төтеп 
бере алатын Қазақстан эко­
номикасын әртараптандыру 
секілді әлеуметтік салаларға 
ерекше назар аудара келе, 
халықтың көкейінде жүрген 
түйткіл мәселелерді шешу үшін 
Үкіметке нақты міндеттемелер 
жүктеді. Келер жылдан бас­
тап ұстаздардың жалақысын 
25 процентке өсіруді, мәдениет 
қызметкерлерінің еңбекақысын 
көбейтуді тапсырды және 
осы жыл соңына дейін жұмыс 
істейтін азаматтар өздерінің 
зейнетақы жинағының бір 
бөлігін баспана сатып алуға 
немесе білім алу үшін пайдала­
ну мәселесін шешуді ұсынды. 
Басқа да көптеген әлеуметтік 
мәселелерді көтере келе: «Қазақ 
тілінің мемлекеттік тіл ретіндегі 
рөлі күшейіп, ұлтаралық қаты­
нас тіліне айналатын кезеңі 
келді деп есептеймін. Бірақ мұн­
дай дәрежеге жету үшін бәріміз 
даңғаза жасамай, жұмыла 
жұмыс жүргізуіміз керек», – деді 
Мемлекет басшысы Қ.Тоқаев. 
Сондай-ақ «үштілділікке» де қа­
тысты өзінің пікірінде: «Бірінші 
қазақ тілі. Өз тілін жарытпай 
жатып, ағылшынға асыққан 
дұрыс емес» – деп атап өтті. 
Міне, мұның бәрі тегіннен-тегін 
айтылып отырған жоқ, уақыт 
оздырмай ана тіліміздің абы­
ройын асқақтату үшін жасалуы 
тиіс маңызды қадамдар. 

Қазақстан халқы Ассамблея­
сының ХХІІ сессиясы бары­
сында Тұңғыш Президент, 
Ассамблея Төрағасы, Елба­
сы Нұрсұлтан Назарбаев: «Ел 
тағдыры мемлекет құрушы ұлт 
ретінде қазақтың ғана қолында 
болады! Кез келген мемлекеттің 
өзегі – оның бірегей мемлекеттік 
тілі. Бүгін мен қазақ тілін 
меңгеріп, оқып жүргендерге 
шынайы алғысымды білдіргім 
келеді. Өз балаларын Отанының 
мемлекеттік тілінде оқытып, 
қазақ тілін білуі үшін бала-
бақшаларға беріп жатқан ата-
аналарға да алғысым шексіз. Бұл 
біздің бірегей азаматтығымызды 
білдіреді. Қазақ тілінің дамуы 
тарихта осындай ауқымды 
қарқынмен жүргізілген емес», 
– деп мәлімдеді. Иә, Елбасы­
мыз айтқандай, Қазақстанның 
болашағы – қазақ тілінде! Қазақ 
тілі – біздің рухани негізіміз! 
Сондықтан оны қоғамның бар­
лық саласында белсенді пайда­
лана алатындай деңгейде да­
мытуымыз қажет және осылай 
істеуге міндеттіміз. Мемлекеттік 
тіл үстемдік етуі тиіс және туған 
тіліміздің мерейін үстем етіп, 
мәртебесін көтеру жолында 
баршамыз бірлесе атсалысуға 
тиістіміз. Ана тіліміз сонда ғана 
Ата Заңымызда көрсетілген 
өзінің лайықты мәртебесіне 
ие бола алады. Олай болса, 
ұлттық құндылықтарымызды 
барынша қастерлеп, қанымызға 
сіңген қасиетті дәстүрлерімізді 
дәріптеп, Мәңгілік ел болу 
жолындағы ізгі мұраттарымызға 
жете берейік.

Жанкелді ЫСҚАҚ, 
облыстық мәслихат

депутаты.

Мемлекеттік тіл –
ұлт мерейі

Тәуекелдерді басқару жүйесі
әділет принципіне негізделеді

ХАБАРЛАНДЫРУ

Қызылорда облысының экономика және 
бюджеттік жоспарлау басқармасы басшы­
сының орынбасары Нұрасылова Алмагүл 
Рахманбердіқызы Қазалы ауданында «4-
ші деңгейлі бюджет» тақырыбында жеке 
тұлғаларды және заңды тұлғалардың өкіл­
деріне жеке қабылдау жүргізеді.

	
Қабылдау жүргізілетін уақыт: 7 қараша 

2019 жылы, сағат 12.00-13.00 аралығы.
Қабылдау жүргізілетін орын: Қазалы 

ауданы, Әйтеке би кенті, Пірімов көшесі, 
5г, «Нұр Отан» партиясы» Қазалы аудандық 
филиалының ғимараты.

Қызылорда облысының жер қатынастары басқармасында 
Жеке және заңды тұлғалардың өкілдерін қабылдау

КЕСТЕСІ

Қызылорда облысының жер қатынастары басқармасының «Сенім телефоны» 60-53-35.

Басшының
аты-жөні, тегі және лауазымы

Қабылдау
күндері

Қабылдау 
уақыты

Байланыс телефоны

Қойшыбаев Шахмардан Сұлтанбекұлы
(басқарма басшысы)

Бейсенбі 16.00-18.00 тел: 60-53-32

Қарабаев Ғалымжан Мырзахметұлы
(басқарма басшысының орынбасары)

Жұма 17.00-19.00 тел: 60-53-32

Ыдырыс ТӘЖІҰЛЫ.

«Заң бұзушылық болмаса, мемлекет тарапынан жап-
пай бақылау жоқ».

Бүгінгі күні мемлекеттік кірістер органдары дәл 
осындай қағидатпен жұмыс жүргізуде. Дәлірек айтқанда, 
бизнесті тексеру жоспарынан бас тартып, тәуекелді 
басқару жүйесіне көшіп отыр. Бұл ретте басты назар заң 
бұзушылықтың жоғары деңгейіне жол беріп отырған 
бизнес өкілдеріне аударылып, салықтарды ерікті түрде 
төлеуге қол жеткізу көзделуде.

– Нұр-Сұлтан қаласында 
жуырда ІІІ республикалық 
имамдар форумы өткен бола­
тын. 500 имам қатысқан шарада 
үш негізгі құжат қабылданды. 
Оның бірі «Жеті рухани қазық» 
– Қазақстан мұсылмандарының 
тұғырнамасы. Онда әрбір 
мұсылманның бойынан табы­
латын жеті қасиет айтылады. 
Атап айтсақ, адамгершілік, 

отаншылдық, білімділік, ауыз­
біршілік, еңбекқорлық, мәде­
ниеттілік, әділдік. Бұл қасиет 
барлық мұсылман баласы үшін 
қажет. Сонымен бірге форумда 
діни қызметкерлер атқаратын 
рәсімдер де нақтыланды. Оған 
45 рәсім кіреді, яғни сәбиге 
ат қоюдан бастап дүниеден 
өткенге дейінгі аралықта 
атқаратын қызметі көрсетілген. 

Қазіргі уақытта ішкі 
тұрақтылықты және рухани 
тұтастықты сақтауда имамның 
атқаратын рөлі зор. Өздеріңіз 
білетіндей, кез келген адам 
имам не молда бола алмайды.  
Оның үстіне бірінің қызметін 
бірі атқара алмауы мүмкін. Осы 
ретте ҚМДБ діни атауды жасау 
арқылы олардың міндеттерін 
де белгіледі. Мұның рухани ке­
мелденуде маңызы зор болмақ, 
– деді ҚМДБ-ның облыс бой­
ынша бас имамы Болатбек  
Әбуов.

Жиын барысында қалалық 
“Сұлтан” мешітінің бас има­
мы Қайырбек Отызбаев 
“Жақсылыққа бастаған жеті ру­
хани құндылық” тақырыбында 
баяндаса, “Нұр” мешітінің 
бас имамы Марат Үркімбаев 
ҚМДБ құрылымындағы діни 
лауазымдар тізілімі турасында 

хабарлама жасады. Сондай-
ақ, Жаңақорған аудандық 
орталық мешітінің бас имамы 
Садулла Омаров, Қызылорда 
қалалық “Қалмұхаммед ишан” 
мешітінің бас имамы Дайра­
бай Ырысбай,  қалалық “Әл-
Уәли” мешітінің бас имамы 
Батырбек Убаев қабылданған 
құжаттардың қоғамдағы 
маңызы жөнінде пікірлерін 
ортаға салды. Жиын соңында 
сұрақтар қойылып, еркін пікір 
алмасу болды.

Бүгінде өңірде 178 мешіт 
болса, оларда бас имам, наиб 
имам мен азаншыларды 
қосқанда 250-дей қызметкер 
жұмыс жасайды. Жиынға 
аудандардың бас имамдары 
ғана келген. 21 қарашада өтетін 
ІІІ облыстық  имамдар фору­
мына барлығы қатысады деп 
күтілуде.

Аймақ имамдарының
алқалы жиыны

Мейрамгүл ДАУЫЛБАЙҚЫЗЫ.

“Ақмешіт-Сырдария” орталық мешітінде ІІІ 
республикалық имамдар форумында қабылданған 
құжаттарға байланысты аймақ имамдарының алқалы 
жиыны өтті. Онда Қазақстан мұсылмандары Діни 
басқармасы қабылдаған  “ҚМДБ құрылымындағы діни 
лауазымдар тізілімі және міндеттері”, “Жеті рухани 
қазық” Қазақстан мұсылмандарының тұғырнамасы, 
діни қызметкерлер атқаратын рәсімдер кеңінен 
талқыланды.

Жиын басында облыс 
әкімінің орынбасары ҚР Білім 
және ғылым министрлігінің 
жауапты хатшысы Қанат 
Сәрсембаевтың  Қызылорда 
облыстық білім саласындағы 
бақылау департаментінің бас­
шысы етіп Ғалия Дәулетованы 
тағайындау туралы бұйрығын 
оқып беріп, жаңа басшы­
ны көпшілікке таныстырды. 
Бұдан кейін ҚР Білім және 
ғылым министрлігі Білім және 
ғылым саласындағы бақылау 
комитетінің төрайымы Гүлзат 

Көбенова қатысушыларға жаңа 
өзгерістерге қатысты түсінік 
беріп өтті. Ол Ерлан Қара­
балаевқа осыған дейін депар­
тамент басшылығында атқар­
ған қызметі үшін рахмет айтып, 
жаңа қызметіне сәттілік тіледі.

Департамент басшылығына 
келген Ғ.Дәулетова – Сыр 
өңірінің түлегі. Еңбек жолы 
білім саласымен тікелей бай­
ланысты. Оның ішінде жиырма 
жыл министрлікте еңбек еткен. 

Ғ.Дәулетова департаменттің 
өзгерген миссиясына назар 

аударды. Қазіргі кезде пе­
дагогтар мәртебесі туралы 
заң талқыланып жатыр. Жыл 
соңына дейін қабылданады 
деген болжам бар. Сонымен 
қатар 2020-2025 жылдарға ар­
налған білім және ғылым са­
ласын дамыту мемлекеттік 
бағдарламасы талқылануда. 
Комитет атауы Білім және 
ғылым саласындағы білімді 
қамтамасыз ету комитеті бо­
лып өзгерді. 

– Енді тек бақылау жасап 
қана қоймаймыз, сонымен бірге 
білім сапасын көтеруге атсалы­
самыз. Сондықтан облыстық 
білім басқармасымен, аудандық 
білім бөлімдерімен, барлық 
білім беру ұйымдарымен бірге 
жұмыс жүргізетін боламыз, – 
деді Ғ.Дәулетова. 

Соңғы жылдары еліміздегі 
мектептер саны 40%-ке көбейіп 
отыр. Оның ішінде  жекеменшік 
білім беру ұйымдары жетерлік. 
Бірақ ата-аналар тарапынан 
осы мектептердің материалдық 
жағдайына да, оқушыларға 
тәрбие беру ісіне де қатысты 
шағымдар болып жатады. 
Сондықтан бұл тарапта да біраз 
жұмыс жүргізу керек. Оған 
қоса колледждерге қатысты та­
лаптар өзгереді. Сайып келген­
де, мұның бәрі білім сапасын 
арттыру мақсатын көздейді 
деп сөзін түйіндеді министрлік 
өкілі.

Мұнан соң комитет төр­
айымы мен департамент бас­
шысы облыс әкімі Қуанышбек 
Ысқақовтың қабылдауында 
болды.

Департамент басшысын таныстырды

Ыдырыс ТӘЖІҰЛЫ.

Облыс әкімінің орынбасары Наурызбай 
Байқадамовтың төрағалық етуімен өткен білім саласы 
қызметкерлерінің жиыны негізінен ұйымдастыру 
мәселесіне арналды.

Атымтай – 
атына заты сай 
жігіт. Мінезге 
бай азаматтың 
С.Сейфуллин 
атындағы шар­
уашылықта 
еңбек еткеніне 
биыл тура 40 жыл 
болыпты. Туған 
ауылындағы 
№137 орта мек­
тептің 8-сыны­
бын бітіргеннен 

кейін трактор руліне отырды. Еңбек жолын 16 жасында 
бастаған Атымтай шаруашылық басшыларының айтқа­
нын екі етпей, еңбек майданына араласты. Мықты меха­
низаторлардан ақыл-кеңес ала жүріп, темір тұлпардың 
«құлағында» ойнауға талпынды. Өндірістен қол үзбей 
кешкі мектепті үздік бітірді.

Гүлмира ДІЛДӘБЕКОВА.

Осы жылдың 9 айындағы 
атқарылған жұмыстарды сара-
лайтын болсақ, қоршаған орта-
ны қорғау саласында барлығы 
65 субъектіге профилактикалық 
бақылау және қадағалау ша-
ралары атқарылды. Сонымен 
қатар, қоршаған ортаны қорғау 
саласындағы жұмыстарды 
орындау және қызметтерді көр-
сету жөнінде біліктілік талапта-
рына сәйкес 7 субъектіге барып, 
басқа да тексерулер жүргізілді.

Осындай бақылау шарала-
рының нәтижесінде аймағы-
мызда 158 экологиялық заңна-
ма талаптарын бұзу фактісі 
анықталды. Заңды тұлға өкіл-
деріне Экологиялық кодекстің 
117-бабын басшылыққа ала 

отырып, заң бұзушылықтар-
ды жою туралы  нұсқамалар 
берілді. Бұған қоса, тексеру қо-
рытындыларымен табиғат пай-
даланушыларға 61 әкімшілік 
құқық бұзушылық жөнінде іс 
қозғалып, айыппұл салынып,  
мемлекет пайдасына  өндірілді. 
Ал мерзімінен кешіктірілген 3 
әкімшілік айыппұл мәжбүрлеп 
өндіру үшін сот орындаушы-
ларға жолданды. Айта кетей-
ік, салынған айыппұлдардың 
басым бөлігі табиғат пайдала-
нушыларға экологиялық рұқ-
сат құжаттарында көрсетілген 
шарттарды, мемлекеттiк эко-
логиялық сараптаманың қо-
рытындысында қамтылған та-
лаптарды орындамағаны, сол 
сияқты, мемлекеттiк экология
лық сараптамадан өткiзiлме-
ген жобалар,  қоршаған ортаға 
эмиссиялар нормативтерiнiң 
экологиялық рұқсатта белгiлен-
ген мөлшерден асып кеткенi,  
өндiрiс және тұтыну қалдықта-
рын есепке алу, кәдеге жарату 
және залалсыздандыру қағида-
ларын бұзғаны үшін салынған.

Табиғатты 
пайдалану тәртібі 

Тексерулер нәтижесімен 
қоршаған ортаға рұқсатсыз 
шаруашылық қызметін жүзе-
ге асырған заңды тұлғаларға 
қоршаған ортаға келтірген  за-
лалды  өндіруге 50 нұсқама 
берілген болатын. Қазір 38 
нұсқама өз еркімен мемле-
кет пайдасына өндірілді. Ал 
қалғанын мәжбүрлеп өндіру 
мақсатында департамент та-
рапынан мамандандырылған 
ауданаралық экономикалық 
сотына және Нұр-Сұлтан қала-
лық сотына жолданып, барлық 
талап-арыздар қанағаттанды-
рылды. Сондай-ақ, мемлекеттік 
экологиялық бақылау жүргізу 
барысында ҚР Экологиялық ко-
дексі талаптарын өрескел бұзу, 
қоршаған ортаға эмиссияларға 
рұқсатсыз шаруашылық қыз-
метін жүзеге асыру және оған 
әсерін бағалау жобалары бол-
мау фактілері кездесті. Қауіпті 
қалдықтарды заңсыз орнала-
стыру және қалдықтарды ар-
найы бейімделмеген орындар-

да тастап, ластағыш заттардың 
рұқсат етілген шекті көрсет-
кіштерден асып кетуі сияқты 
заң бұзушылықтарға жол бер-
ген заңды тұлғалардың  қыз-
метін  уақытша тоқтату туралы 
облыстық мамандандырылған 
ауданаралық экономикалық со-
тына талап-арыздар берілді.

Нәтижесінде департамент-
тің талап-арыздары толықтай 
қанағаттандырылып, маман-
дандырылған ауданаралық 
экономикалық сот шешімі не-
гізінде аталған кемшіліктерді 
жойғанша 100 объектінің қыз
меті тоқтатылса, қалған 90 
объект сот отырысына дейін   
рұқсат құжаттарын рәсімдеген. 

Жыл бойына 
100-ге жуық өтініш 
қаралады

Мемлекеттік экология
лық бақылау шараларының 
нәтижесінде ірі кәсіпкерлік 
субъектілеріне қатысты заң 
бұзушылықтар анықталды. 
Мәселен, "Қазсушар" ШЖҚ 
РМК "Арал" салынып жатқан 
кәсіпорындардың бірлескен 
дирекциясы филиалы қызметі-
не тексеру жүргізіліп, Белкөл 
кентіндегі  КНС-тен кәріз судың 
қоршаған ортаға эмиссияларға 
рұқсатсыз тасталып жатқа-
ны анықталды. Аталған заң 
бұзушылықтарды жою мақса-
тында департамент тарапынан 
шұғыл шаралар қабылданып, 
сарқынды суды тастауды тоқта-
ту жөнінде сот шешімі шықты. 

"Саутс-Ойл" ЖШС-на 
жүргізілген профилактика-
лық бақылау мен қадағалау 
нәтижесінде де осындай заң 
бұзушылықтар орын алғаны 
анықталған. Бүгінде  қоршаған 
ортаға эмиссияларға рұқсат құ-

жаты алынды. Сонымен қатар, 
серіктестіктің «Қарабұлақ» кен 
орнында мұнай ұңғымасы жа-
нында ұзындығы шамамен  1,8 
метр, ені  шамамен  1,5 метр бо-
лып, яғни 2,7 шаршы метр жер 
пайдаланудан шыққан мотор 
майымен ластанған.  Бүлінген 
жерлерді қайта қалпына келтіру 

жөнінде нұсқама беріліп, орын-
далды. "Қуат Амлон Мұнай БК" 
ЖШС тарапынан да жоғарыда 
аталғандай, қоршаған ортаны 
қорғау талаптары орындалмай, 
заң бұзушылықтарға жол беріл-
ген. Ол  бойынша тиісті жұмыс
тар атқарылды.

Бір сөзбен айтқанда, қор-
шаған ортаның тазалығы 
қоғамның назарында. Айталық, 
департаментке осы мерзім ара-
лығында 86 өтініш түскен бола-
тын. Оның ішінде 30-ы заңды 
тұлғалардан болса, 56 өтініш  
жеке тұлғалардан келіп түскен. 
Өтініштер сапалы, уақытылы 
қаралып, жан-жақты зерттеліп, 
жауап берілді.

Қалдықтардың 
орналасуы 
қашықтан 
зондталады 

ҚР Энергетика министр-
лігі мен «Қазақстан Ғарыш 
Сапары» ҰК» АҚ арасында 
қалдық орналасқан жерлерді 

қашықтан зондтаудың ға-
рыштық түсірілім қызметін 
көрсету бойынша келісім-
шарт жасалған.

ҚР Экологиялық кодексіне 
сәйкес жасалған келісім-шарт 
бойынша Қызылорда қала-
сының аумағындағы радиусы 

50 шақырым белдеуде қал-
дықтар орналасқан алаңдарды 
қашықтықтан зондтау көздел-
ген. Ол бойынша өндіріс және 
тұтыну қалдықтары орнала-
суының ғарыштық мониторин-
гі, сондай-ақ, шекараларының 
өзгеру динамикасының мони-
торингі, облыс орталықтары-
ның, қалалардың белдеулерін-
де стихиялық қоқыстардың 
түзілуін анықтау қарасты-
рылған. Осыған орай ҚР Энер-
гетика министрлігінің геопор-
талы (waste.gharysh.kz сайты) 
іске қосылып, порталдағы ға-
рыштық мониторинг арқылы 
космостық бейнесуреттерді 
зерделегенде биыл Қызылорда 
қаласының 50 шақырымдық 
радиусында 228 рұқсатсыз 
қалдық орны анықталды. 

Департамент мамандары 
геопортал жүйесінде көрсетіл-
ген әрбір орынға барып, тиісті 
әкімшілік аумақтық бөлініс 
бойынша жергілікті атқарушы 
органдар мамандарының қа-
тысуымен далалық зерттеу 
жұмыстарын жүргізіп, ретсіз 

тасталған қалдықтар суретке  
түсірілді. Нәтижесінде, гео-
порталға қалдық орындары 
бойынша дәлелді құжаттармен 
бірге тиісті белгілер енгізіліп, 
Қызылорда қаласы және қа-
лаға қарасты ауылдық округ-
тер әкімдіктеріне анықталған 
қалдықтарды тазарту, бүлінген 
жерлерді қайта қалпына кел-
тіру бойынша тиісті шаралар 
атқару жөнінде хат жолданды.

Жергілікті атқарушы ор-
гандармен бірлесе атқарған 
іс-шаралар нәтижесінде, 
анықталған рұқсатсыз қалдық 
орнының 25-і жойылып, тазар-
тылып, ақпараттар геопортал 
жүйесіне  енгізілді. Аудандық, 
қалалық жергілікті атқарушы 
органдар департамент көтер-
ген мәселені бақылауға алып,  
анықталған ретсіз қалдықтар-
ды тазарту жұмыстары жалға-
суда.  

Облыстық мәслихаттың 
шешімімен 2019-2027 жыл-
дарға арналған қоршаған орта 
сапасының нысаналы көрсет-
кіштері бекітілді. Онда сапаны 
бірте-бірте жақсарту қажет-
тілігі ескеріле отырып, нор-
маланатын параметрлерінің  
белгілі бір уақыт кезеңіне ар-
налған шекті деңгейі реттел-
ген. 

Облыстағы  негізгі кәсіпо-
рындардың санитарлық қорға-
ныш аймағы шекарасындағы  
қолайсыз метрологиялық жағ
дай кезеңіндегі әсер ету мо-
ниторингінің жоспар-кестесі 
жасалды. "Казгидромет" РМК-
дан алынған ақпарат бойынша 
СҚА шекарасына өлшеу жүр-
гізілді, бұл ретте ластаушы 
заттардың нормативтен асып 
кетуі анықталған жоқ. 

Қоршаған ортаға 
эмиссияларға 
рұқсат

Жыл басынан бері қоршаған 
ортаға эмиссияларға рұқсат алу 
үшін 106 өтінім қаралып, 81 
рұқсат берілді. ҚР Экология
лық кодексінің талаптарына 
сәйкес келмеуіне байланысты 
17 өтінім, қызмет алушылар-
дың өтініштеріне сәйкес 8 
өтінім кері қайтарылды. 

Департамент мемлекеттік 
экологиялық сараптама жүргізу 
барысында І санаттағы табиғат 
пайдаланушыларға "Техника-
лық құрылғыларды гермети-
зациялау" іс-шарасын енгізу 
арқылы 2838 ластағыш заттар-
дың ұйымдастырылмаған көз-
дерін азайтып, атмосфералық 
ауаға тасталынатын 1004 тонна 
ластағыш заттың көлемі төмен-
детілгенін анықтады. 

Айта кетейік, департамент 
қызметтік міндетіне сәйкес 
I санаттағы объектілер үшін 
экологиялық рұқсат беру және 
I санаттағы объектілер үшін 
мемлекеттік экологиялық са-
раптама қорытындысын беру 
мемлекеттік қызметтерін 
көрсетеді. Бұл орайда 9 айда 
департаменттің мемлекет-
тік экологиялық сараптамасы 
бойынша 355 жобалық құжат-
тама қаралды, оның 149-на оң 
қорытынды берілді. Жалпы, 
аталған департаментте жыл 
бойы осындай жүйелі жұмыс
тар жүргізіледі.

Қоршаған ортаға 
қоғам түгел жауапты

Облыстық экология департаменті табиғатты қорғау  
іс-шараларының орындалуына және қоршаған ортаға 
эмиссияларды төмендетуге ерекше көңіл бөледі. Сондай-ақ, 
тексеру жүргізу кезінде әкімшілік жауапкершілікке тарту 
және өндіруді, табиғат қорғау заңнамаларын бұзған кәсіпо­
рындардың шаруашылық қызметін тоқтатуды құзыр­
лы орындарға ұсынады. Департамент басшысы Марат 
Құрманбаев аталған салада жыл басынан бері атқарылған 
жұмыстар жөнінде тарқатып айтып берді.

Ғазиза ӘБІЛДА.

Корпорация «2017-2021 
жылдарға арналған ауыл 
шаруашылығы өндірісі ке-
шенін дамыту» мемлекеттік 
бағдарламасы аясында жеңіл-
детілген несие береді. Ауыл 
шаруашылығының түрлі сала-
сы бойынша несиелендіруге 
арналған 9 бағдарлама бар.

– Біздің міндетіміз – мем-
лекет тарапынан берілген 
көмекті елге жеткізу. Ауыл 
шаруашылығын қолдауға ар-
налған қаржы жыл сайын ар-
тып келеді. Мәселен, облыста 
2017 жылы  3 млрд теңгеден 
аса, 2018 жылы 4 млрд теңге-
ден аса қаржы несиеге беріл-
ді, – деді филиал директоры 
С.Әбенов.

Ашық диалог алаңы мұнан 
әрі сұрақ-жауаппен жалғасты. 
«Сүйінші» шаруа қожалығы-
ның төрағасы Қ.Мұстафаев 
ауыл шаруашылығы саласын-

да кәсіп бастаған жас кәсіпкер-
лер үшін қандай жеңілдіктер 
болатынын сұрады.

Жастар жылына орай «Ең-
бек» нәтижелі жұмыспен қамту 
және жаппай кәсіпкерлікті да-
мытуға арналған бағдарлама-
сы аясында жас кәсіпкерлер 6 
процентпен несие алады. Биыл 
облыста бұл мақсатта 1 млрд 
теңгеден аса қаржы бөлінген.

Жеке кәсіпкер Рахат 
Табынбаев несие кепілдігіне 
сатып алынатын малды қою 
туралы білгісі келетінін айт-
ты. Филиал директорының ай-
туынша, несие қаржысына са-
тып алатын  малды да кепілге 
қоюға болады. 

Ашық диалог алаңында 
тұрғындар көкейдегі сауалда-
рына жауап алды. Халықпен 
тығыз байланыс орнату мақса-
тындағы бұл шара енді жүйелі 
жүргізілмек.

Ашық диалог: 
Кез келген сұрақтың 
жауабы бар

«Аграрлық несие корпорациясы» АҚ облыстық 
филиалында ашық диалог алаңы ұйымдастырылды. Ел 
Президентінің мемлекет билігіндегі «Мықты әрі уәкілетті 
Президент, ықпалды Парламент, халыққа есеп беретін 
Үкімет» формуласына сай жариялылықты ұстанған 
корпорацияның жергілікті филиал директоры Сәкен 
Әбенов тікелей байланысқа шықты. Алғаш рет ұйымдас­
тырылған шараға шаруа қожалықтарының өкілдері, 
кәсіпкерлер қатысты. Сондай-ақ тұрғындарға әлеуметтік 
желі арқылы сұрақ қоюға мүмкіндік жасалды.

Ауылда 5-6 жыл еңбек 
еткеннен кейін техника ма-
маны болу үшін арнаулы 
оқу орнында білім алу керек 
екенін ұғынды. Сөйтіп 1985 
жылы Жамбыл облысының 
Қордай ауданындағы ауыл-
шаруашылық техникумының 
«техник-механик» маман-
дығының күндізгі бөліміне 
оқуға түсті. Техникадан хаба-
ры мол ынталы жас алғашын-
да оқудан қиналғанымен, 
уақыт өте бәрін тез игеріп 
кетті. Техникумды бітіріп, 
механик дипломын алып, 
туған ауылына оралды. Мал 
шаруашылығында, ферма-
да механик болды. Бірыңғай 
мал бордақылау кешенінің 
жұмысымен айналысты. 
Семіртілетін малға шөпті ту-
рап, булап беру, қыстық мал 
азығын дайындау Атымтай 
бастаған механизаторлардың 
мойнында болды. 

Қашан да жұмысына 
асқан жауапкершілікпен 
қарайтын азаматтың кезінде 
шаруашылықтың ет жоспа-
рын орындауына қосқан үлесі 
мол. Жұмыста қабілетімен 
көзге түскен Атымтай ша-
руашылық орталығындағы 
шеберханаға шақырыл-
ды. Егемендіктің бастапқы 
жылдарында нарықтық қа-
тынасқа төтеп бере алмай, 
шаруашылықтың шаруасы 
шатқаяқтаған кезде де ме-
ханик А.Есназар сүйікті ма-
мандығынан қол үзген емес. 
Бірді екі, жартыны бүтін етем 
деп жарғақ құлағы жастыққа 
тимей, уақытпен санаспай 
еңбек етті. Көбіне іссапар-
да жүріп, айырбаспен (бар-

тер) жұмыс жасады. Әйтеуір 
шаруашылықты қиындықтан 
құтқару жолында аянбай ең-
бек етті. Қиындықтан, жауап
кершіліктен қашқан жоқ. 
Туған ауылы үшін қолдан 
келгеннің бәрін жасайтын 
шебер механик 2006 жылы 
бас инженерлікке тағайын-
далды. 13 жылдан бері осы 
жауапкершілігі мол жұмыс
та еңбек етіп келе жатқан-
дықтан Атымтай Есназар өз 
ісінің білгір маманы атанды. 

Биыл шаруашылық егін-
нен мол өнім алды. 1 мың гек-
тар күріш алқабының әр гек-
тарынан 65 центнерден өнім 
жинады. Науқанға техника 
толық қатысып, жұмыста 
үзіліс болған жоқ. Атымтай 
бастаған механизаторлар ерен 
еңбектің үлгісін көрсетті.

Аудан орталығында өт-
кен «Алтын дән» мерекесін-
де Атымтай Есназардың 40 
жылғы қажырлы еңбегі ес
керіліп, су жаңа «Нива» көлігі 
сыйлыққа берілді. Еңбекқор 
азаматқа лайықты құрмет 
көрсетілді.

Атымтай өнегелі отбасы-
ның басшысы. Зайыбы Мира 
көп жылдан бері аудандық 
ауруханада медбике болып 
қызмет атқарады. Ұлы Әділ 
– мұнайшы. «ҚазПетролеум
груп» ЖШС-да оператор. 
Оның келіншегі Сандуғаш та 
аудандық ауруханада медби-
ке. Үй іші немеренің шат күл-
кісіне бөленген Атымтайдың 
отбасы еңбектен бақытын та-
пқан жандар.

Шаһарбек НҰРСЕЙІТОВ.
Сырдария ауданы.

Бейнеттің 
берекеті

ЕҢБЕК АДАМЫ

Жаһандық білімге жол ашқан 100 оқулық

Былтыр сәуір айында Қазақстан 
Республикасының Тұңғыш Прези­
денті – Елбасы  кітапханасындағы 
«Ұлттық Аударма Бюросы» қоғам­
дық қорында  аударылған алғашқы 
жаңа 18 оқулықтың тұсаукесер 
рәсіміне қатысқан университет ға­
лымдары оқулықтардың электронды 
нұсқасымен ұжымды таныстырған. 
Мамыр айында ғылыми-техникалық 
кітапхана қорына жаңа оқулықтар­
дың үш мыңнан аса данасы түсіп, 
оқырман көзайымына айналды. Осы 
уақыттан бастап кітапхана қызмет­
керлері көпшілікті жаңа оқулықтар­
мен таныстыру жұмысын қолға алып, 
«Жаңа гуманитарлық білім. 100 жаңа 
оқулық» аясында қазақ тіліне ауда­
рылған оқулықтардың тұсаукесері 
және осы тақырып аясында дөңгелек 
үстел, кітап көрмелерін ұйымдастыра 
бастады. Бұл іс-шараларға облыстың 
қоғам қайраткерлері, жоғары оқу 
орындарының басшылары, гумани­
тарлық ғылыми орталықтардың қы­
зметкерлері, ұстаздар, жас ғалымдар 
мен студенттер және баспагерлер қа­
тысты. Қатысушылар оқулықтардың 
жаңа гуманитарлық білімді жетіл­
дірудегі құндылығын атай отырып, 
жастардың жаппай ғаламтор желісін­
дегі мәліметтермен шектеліп қалған 
уақытында мәңгі сарқылмас білім 
көзі – кітапқа қайта мойын бұрып, 
әлемдік ілімнен нәр алуға мүмкіндік 
жасаған Елбасы бастамасына риза­
шылық білдірді. 

«Кемел білім көкжиегі» тақы­
рыбындағы дәстүрлі және виртуал­
ды кітап көрмелері университеттің 
барлық оқу ғимараттары, облыстың 
жоғары және орта кәсіптік білім беру 
мекемелерінің, Ә.Тәжібаев атындағы 
облыстық ғылыми-әмбебап кітапха­
насы оқу залдарында қойылып, наси­
хатталды. Кітап көрмесіне қатысқан 
оқытушылар мен білім алушылар 
жаңа оқулықтарға қызығушылық та­
нытып, мамандардың әрбір оқулыққа 
берген сипаттамалары мен көзқа­
растарын зейін қоя тыңдады. Алдағы 
оқу жылының оқу бағдарламасына 
мамандықтар бойынша оқулықтар 
енгізіліп, оқырмандар игілігіне айна­
латыны мәлімделді. «Қазақ тіліндегі 
100 жаңа оқулық» жобасымен таныс­
тыру мақсатында дәрістер, ашық са­
бақтар ұйымдастырылып, жобаның 
құндылығы, жаңа аударылған оқу­
лықтардың мазмұны мен жаңалықта­
ры талқыланды. Жаңа оқу жылының 
басында кітапхана қорына «100 жаңа 
оқулық» жобасы кітаптарының 30-ы 
қосылып, қазіргі уақытта барлығы 49 
туындыны оқырман пайдалануда. 

Аталған жоба ҚР Білім және 
ғылым министрлігінің тапсырысы 
бойынша «Ұлттық аударма бюросы» 
қоғамдық қорының үйлестіруімен 
жүзеге асырылып жатқаны бәрімізге 
мәлім. Оқулықтар философия, әлеу­
меттану, дінтану, лингвистика, мәде­
ниеттану, дүниежүзі тарихы, әдебиет 
теориясы, халықаралық құқық және 
бизнес, қазіргі заманғы педагогика, 
өнер тарихы, интернет психологиясы, 
стратегиялық менеджмент, марке­
тинг негіздері, ұйымдық мінез-құлық, 
медиа және бизнес-коммуникация, 
адам ресурстарын басқару, диплома­
тия, ориентализм және семиосфера 

сынды бағыттарды қамтиды. 
«Жаңа гуманитарлық білім. Қазақ 

тіліндегі 100 жаңа оқулық» жоба­
сы – үлкен мақсатқа жол салған тың 
соқпақ, тарихи жаңалық. Себебі,  осы 
оқулықтар арқылы жалпы гумани­
тарлық білімнің мазмұны мен сапасы 
мүлде жаңа деңгейге көтерілуі тиіс. 
Бұрын әлемдік гуманитарлық ғылым 
қазақ тіліне осынша кең бағытта ау­
дарылмаған еді. Сондықтан бұл оқу­
лықтар – қазақ тіліндегі гуманитар­
лық біліммен бірге қазақ тілінің өзін 
де өрге сүйрейтін  ірі бастама деп қа­
былдануы заңдылық.

«Білгенге маржан, білмеске арзан» 
деп қазақтың данасы Абай Құнанбай­
ұлы айтқандай оқырмандарды айтулы 
басылымдардың бірқатарына қысқа­
ша сипаттама бере отырып, танысты­
руды жөн көрдік.

Адамзатты  заманауи компью­
терлік технологияға мәжбүр еткен 
төртінші индустриялық революция за­
манының бағытын, мүддесін, тарихы 
мен қазіргі ахуалын толық зерттеген 
ғалымдардың бірі – профессор Клаус 
Швабтың «Төртінші индустриялық 
революция» атты кітабы жүйрік ға­
ламтор және адам санасымен бәсеке­
ге түскен жасанды интеллект, ақылды 
электронды машиналар туралы сөз 
қозғайды. Қоғам дамуын бір-бірімен 
тығыз байланысты физикалық, цифр­
лық және биологиялық бағыттарда  
жетілдіруді негізге ала отырып, ал­
дағы 2025-2030 жылдарда күтілетін 
нәтижелерге сараптама жасайды. 
Автор индустриялық революция жа­
сауда тұрмыстық жағдайға барын­
ша қолайлы мүмкіндіктерді енгізу, 
жастардың технологиялық білімі мен 
олардың әлемдік өндірістегі жаңа­
лықтардан хабардар болуының үлкен 
рөл атқаратындығын да нақтылап 
қойды. Ал, оқулық «төртінші рево­
люция» деп неге аталады, алдыңғы 
үшеуі қандай төңкерістер екенін ай­
қындауды оқырманның өзіне қалды­
рамыз.

«Тиімді басқару – ғылым мен 
өнердің үйлесімі» дейді «Менед­
жмент» оқулығының авторы Рикки 
Гриффин. Рикки У.Гриффин 1978 
жылы Хьюстон университетінде 
ғылым докторы дәрежесін алғалы 
бері АҚШ түрлі жоғары оқу орын­
дарында менеджмент, халықаралық 
менеджмент, ұйымдық мінез-құлық, 
адам ресурстарын басқару пәндерін 
оқытып, осы салаларда зерттеу жұ­
мыстарын жүргізіп, оқулықтар жазып 
келеді. «Менеджмент» – ғалымның ір­
гелі де күрделі еңбектерінің бірі. 1984 
жылы алғаш жарық көрген оқулық 
содан бері 12 рет халықаралық дең­
гейде қайта басылып, үздіксіз өңделіп 
жетілдірілу үстінде. Шын мәнінде ірі 
бизнес өзегін құрайтын, басқару өнері 
– менеджменттің тарихы мыңдаған 
жылды қамтитындығын жылнамалар­
дан білеміз. Мысыр перғауындары 
мен абыздарының өздері де пирами­
да салуда менеджменттің жоспарлау, 
ұйымдастыру және бақылау қызмет­
терін тиімді қолданған екен. Біздің 
дәуірімізге дейінгі 400-жылдары өмір 
сүрген Сократ менеджмент тәжіри­
бесі мен тұжырымдарын саралап, 
еңбегіне енгізген. Осы айтылған мы­
салдардан көретініміз, менеджмент 

– адамзат қауымдасып тіршілік ете 
бастағанда-ақ қалыптасып, үздіксіз 
дамып келе жатқан өміршең құ­
былыс. Екі адамды, тіпті, отбасын 
басқарудың өзіне де бейімділік керек. 
Ұйымды басқару, оның мақсаттары 
мен мүддесін ойлай отырып, қара­
мағындағы қызметкерлердің сапалы 
да, өнімді жұмыс атқаруына мүмкін­
дік жасайтын, сол арқылы бүкіл ел 
дамуына үлес қосатын басшы маман­
дар дайындаудың кілті осы оқулықта. 

Сол сияқты, экономика және 
кәсіпкерлік бағытындағы білім беру­

ге қажет оқулықтар қатарынан, атап 
айтсақ, Джон Гэмбл бастаған автор­
лық топтың «Стратегиялық менедж­
мент негіздері», Ник Уилтонның 
«HR менеджментке кіріспе», Стивен 
Роббинстің «Ұйымдық мінез-құлық 
негіздері», Чарльз Хиллдің «Халықа­
ралық бизнес: жаһандық нарықтағы 
бәсеке», Ларри Ди Маттеоның «Ха­
лықаралық бизнес құқығы және 
заңнамалық орта», Дональд Куратко­
ның «Кәсіпкерлік: теория, процесс, 
практика» атты оқулықтары да кәсіп­
керлік құбылысты жан-жақты зерт­
теп, кәсіпкер болудың қыр-сырына 
үйретуде таптырмас көмекшіге айна­
лары сөзсіз.

Қазіргі қоғамда адамзатты толған­
дыратын күрделі мәселелердің бірі – 
дінтану ілімі. Осы салаға байланыс­
ты оқулыққа батыстағы дін тарихы 
туралы ілімнің әлемге танымал 
маманы, ағылшын ғалымы Карен 
Армстронгтың: «Иудаизм, христи­
андық пен исламдағы 4000 жылдық 
ізденіс: Құдайтану баяны» кітабы 
таңдалып, қазақ тіліне аударылып­
ты. Бұрын автордың «Будда», «Құд­
дыс: Бір шаһар, үш дін», «Мұхам­
мед Пайғамбардың ғұмырнамасы», 
«Құдай үшін талас», «Фундамен­
тализм тарихы» сияқты тамаша ең­
бектері әлемнің 40-тан астам тіліне 
тәржімаланған.  Оқулықта иудаизм, 
христандық пен ислам – үш діннің 
негіздерін зерттеп, бір-біріне қалай 
ықпал еткеніне ғылыми талдау жа­
салған. Бір кітаптың шеңберінде мо­
нотеизмнің тұтас тарихын қамтыған 
– Ибраһимнан біздің заманымызға, 
антикалық философиядан орта ға­
сырдағы мистицизмге, қайта өрлеу 
мен реформашылық дәуірдегі рухани 
ізденістерден қазіргі заманғы скеп­
тицизмге дейінгі Жаратушыны тану 
тарихын баян еткен. Бұл кітап дінта­
ну, философия, тарих, мәдениеттану 

пәні мамандарына, магистрант, док­
торанттар мен көпшілік қауымға ар­
налған. Осы кітаппен танысқан оқыр­
ман  қасиетті Құран Кәрім, Ислам 
дінінің құдіретін тереңдете ұғынары 
кәміл. Өйткені бұл кітапта Құран мен 
Інжілдегі кейбір жайттар ашық баян­
далған.

Британ империясының көпжыл­
дық дипломатиялық байланыстар 
тарихынан сыр шертетін «Құпия жаз­
балар» деген атпен белгілі мұрағат 
деректері арқау болған «Диплома­
тия» оқулығы (авт.Роберт Трагер) 

болашақта халықаралық қатынастың 
қыр-сырын шеберлікпен меңгергісі 
келетін жастарға қажет. 2 томдық 
адамзат пайда болғаннан бастап бү­
гінгі күнге дейінгі дүниенің тарихи 
жолын кең ауқымда сипаттайтын 
«Panorama: Дүниежүзі тарихы» деп 
аталатын оқулық тарихшыларды бей-
жай қалдырмайды.

Әлемнің танымал универси­
теттерінің оқу бағдарламасына ен­
гізілген «Тіл біліміне кіріспе» оқу­
лығының авторлары – Н.Хайамс, 
Р.Родман  және Виктория  Фромкин 
құнды еңбектерін тілші ғалымдарға, 
филология факультетінің студент­
тері мен оқытушыларына және тіл 
біліміне қызығатын көпшілікке ар­
наған. Кітап кіріспеден, 12 тараудан 
және арнайы  глоссарийден  тұрады. 
Оқулықта жалпы тіл ғылымының 
тарихы, фонетика, грамматика, мор­
фология және синтаксис мәселелері 
қозғалып, олардың өзектілігі баян­
далады. Дегенмен, тіл мамандары 
мен ғалымдары  қазақ филологиясы 
мамандықтарында бұрыннан қолда­
нып жүрген Т.Қордабаевтың «Жал­
пы тіл білімі»,  К.Ахановтың «Тіл 
білімінің негіздері» оқулықтарына 
толықтыру ретінде пайдаланылатын 
құнды еңбек. Бұл кітап арқылы тіл 
білімінің ортайған орны сәл де бол­
са толғанын, бірақ осы арқылы тіл­
дік кеңістік қанағаттанды деп айтуға 
болмайтын пікірлерін алға тартады. 
Өйткені бұл кітап мәселенің бір ғана 
қырын қамтитын бір ғана оқулық, ал 
қанағаттанушылық лингвистикалық 
ілімді өз ана тіліміздің материалы 
негізінде түсіндіріп, қазақы ұғыммен 
бергенде болуы мүмкін.  Әрине, он­
дай күнге де жететінімізге сеніммен 
қараймыз. Оқулықтың тиімділігі – 
студенттерге лингвистика мәселелері 
жөнінде жүйелі білім алуға, оқы­
тушылар мен студенттерге маңыз­

ды лингвистикалық зерттеулерден 
хабардар болуға көмектеседі, яғни 
тіл және тілді пайдалануға қатысты 
көкейкесті мәселелерге жауап береді. 

Осындай қажетті оқулықтар ішін­
де профессорлар Джули Ривкин мен 
Майкл Райанның 5 томдық «Әдебиет 
теориясы» да бар. Әлемдік әдебиет­
тану ғылымының соңғы жаңалықта­
рын жетекші бағыттар бойынша 
саралаған сүбелі еңбектің отандық 
сөз өнері ғылымына берері мол. Ал­
дағы уақытта «Жаһандық әдебиет 
теориясы қазақ тілінде» тақыры­

бында дөңгелек үстел ұйымдастыру 
жоспарлануда. Дөңгелек үстел ба­
рысында ғалымдар, бұл еңбектің қа­
зақша нұсқасының мазмұндық аясы 
мен құрылымы, тәржімалану деңгейі, 
білім жүйесіне енгізілуі мәселелеріне 
кеңінен тоқталады деп ойлаймыз.

Соңғы келген оқулықтар ара­
сындағы әлем университеттерінің 
журналистика және медиа зерт­
теушілерінің тәжірибелері негізінде 
құрастырылған «Медиа этика» (авт.
Ли Энн Пек және Гай С.Рил)  «Медиа 
және журналистика» (авт.Жейсон 
Бейнбриж, Никола Гок) оқулықтары 
оқырмандардың қызығушылығын 
арттырды. Кітаптар тілі қарапайым 
әрі қызықты, оқуға жеңіл. Оқулықтың  
басты құндылығы – медиа маманы 
болуға талаптанған әрбір жасты жур­
налистиканың негізгі принциптеріне 
баулуы. 

Қоғамдағы шиеленіске түскен 
тағы бір мәселе – жеке тұлға психо­
логиясы мен әлеуметтік қатынастар. 
Бұл саланың көкейтесті сұрақтарына 
тиісті жауапты «Әлеуметтік психо­
логия» (Майерс Дэвид Г.), «Әлеумет­
тану теориясы» (Ритцер, Джордж),  
«Көпке ұмтылған жалғыз»  (Эллиот 
Аронсон) т.б. оқулықтардан табуға 
болады. Эллиот Аронсонның «Көпке 
ұмтылған жалғыз» кітабының  тақы­
рыбын аударудың өзі – ғалымдардың 
ұзақ толғанысының нәтижесі. Себебі, 
бұл кітаптың ағылшынша атауы «The 
social animal» – ол «Қоғамдық жа­
нуар» дегенді білдіреді, ал қазақ ау­
дармашы ғалымдары ақылдаса келе 
оқулықтың табиғатын ашатын  «Көп­
ке ұмтылған жалғыз» атты атауға 
тоқталған және тұсаукесер рәсімінде 
Елбасы да сәтті балама деп ерекше 
атап өтті.

Әрине бір мақала көлемінде 49 
әдебиетке сипаттама беру мүмкін 
емес, сондықтын кез келген оқырман 

кітапханаға келіп, өзін қызықтырған 
оқулықтарды алуына және openu.
kz сайтынан «Ұлттық аударма бю­
росында» шыққан барлық кітаптың 
электронды нұсқасын ашып оқула­
рына болады.

Қорыта келе, жаһандық бәсекелес­
тікке бейімделген мамандар дайын­
дауда үлкен маңызға ие «Жаңа гума­
нитарлық білім. Қазақ тіліндегі 100 
жаңа оқулық»  жобасының нәтиже­
лері жоғары баға алды.

Мемлекеттік тілге аударылған 
оқулықтардың басты құндылығы мен 
жобаның маңызы қоғамдық сананы 
жаңғыртудағы рөлінен көрінеді.

– Сапалы білімнің қолжетімділігі 
артып, білім алушы жастар жаһан­
дық ғылымның жетістіктерімен та­
нысу мүмкіндігіне ие болды. Білікті, 
бәсекеге қабілетті кадрлар толқынын 
қалыптастырудағы маңызды фак­
торға айналды. Аталған басылымдар 
тұлғаның ғылыми ой-таным аясының 
кеңеюіне жол ашты. Жастардың за­
манауи білім толқынына ілесіп, өз 
елінің мәртебесін асқақтатуға сенімі 
оянды. Ғылыми-зерттеу әдіснамала­
ры жаңғырып, сыншылдық көзқарас 
сапалы арнаға бұрылады. 

Жаңа оқулықтар топтамасын оқу 
үдерісіне енгізу арқылы ЖОО оқы­
ту бағдарламалары тың теориялық, 
практикалық материалмен толықты. 
Соңғы жылдардағы қарқын алған 
жаһандану тенденциясына бағыттала 
жазылғандықтан, әлемдік экономи­
каға еркін араласу жолында атқары­
латын жұмыстар мен жоспарлаудың 
барлық түрлері кеңінен түсіндіріліп, 
кезең-кезеңімен сипатталған. Ғылым 
саласындағы терминологияның қа­
лыптасуына жол ашып, қолданыстағы 
терминология мен ұғым-түсініктер 
шеңберін кеңейтіп, ұлттық термин­
жасам процесіне қозғау салды. 

Гуманитарлық ғылымдардың 
өзара араласып, синтезделуі нәти­
жесінде әрбір салада тың пайымдар 
бой көтеріп, нәтижесінде жаңаша 
әдіснамалық тұжырымдар  қалып­
тасты. Әлемдік ғылым тілінің қазақ­
шаланып, қоғамдағы кейбір  күрделі 
мәселелерді кешенді түрде шешуге 
мүмкіндік берді. Оқырман ғылым са­
ласынан жалпы мағлұмат алып, әрі 
қарай ізденуге, сыни ойлауға ықпал 
етті. Жалпы қазақ тіліндегі кітап ин­
дустриясына, ғылыми-көпшілік ау­
дарма ісіне серпін әкелді. 

Тізе берсек, тарихи жаңалыққа ай­
налған  100 жаңа оқулықтың болашақ 
жастарымызды тәрбиелеуде пайдасы 
зор. Әрине кейбір тақырыптардағы 
еңбектерді рухани ой елегінен өт­
кізіп, қабылдауға әлі де уақыт керек, 
сонда да әлемдегі ғылыми танымның 
бағдарына ой түзегеніміз қуантарлық 
жағдай.  Толық нәтиже шығару үшін 
әркім өзінен бастау керек, әлемге 
түрлі көзқарастар тұрғысынан қарап, 
оны өз ұлтыңның дүниетанымымен 
қабыстыра білу шарт. 

Сөз соңын Елбасының «Осы оқу­
лықтар арқылы біздің ғалымдарымыз 
да қуат алып, шабыттанып, түбінде 
сондай дүниелерді өмірге әкеледі. 
Түпнұсқасын қазақ тілінде, қазақ­
шалап жазады деген үміттемін. Бұл 
оқулықтар жас ғалымдарымызға рух 
беріп, ізденіс жолына салса жөн. 
Қазақстандықтар да сондай кітап­
тарды шығаруға қабілетті екеніне 
сенімдімін» деген сөзімен аяқтай 
отырып, жаһанданған жаңа заманға 
сай болу үшін  ұлт болып қолға 
алынған жобаларды, игі істерді ба­
рынша қолдауға, тиімді пайдалануға 
шақырамыз.

Ж.ӘБЕНОВА, 
Қорқыт ата атындағы ҚМУ 

ғылыми-техникалық кітапхана 
директоры,

Р.ДОСПАЕВА, 
кітапхананың 

бөлім меңгерушісі.

Республикадағы байырғы 
жоғары оқу орындарының 
бірегейі Қорқыт ата 
атындағы Қызылорда 

мемлекеттік университеті ғылыми-техникалық кітапханасының мін
деті – пайдаланушыларға дүние жүзіндегі таңдаулы озық үлгілердің 
негізінде білім алып, ғылымды жетілдіруге мүмкіндік беретін бүкіл 
ақпарат көздерін насихаттау. Бүгінде Елбасының «Болашаққа бағдар: 
рухани жаңғыру» мақаласының негізінде орындалып жатқан «Жаңа 
гуманитарлық білім. Қазақ тіліндегі 100 оқулық» жобасы аясында 
жарыққа шыққан 49 оқулықты оқырманға таныстырып, насихаттауға 
басымдық танытудамыз. 

2011 жылдан бері «Сыр медиа» 
ЖШС жанында жұмыс істеп келген 
ақпараттық талдау орталығы облыс 
әкімінің 2019 жылғы 10 шілдеде­
гі №8 қаулысына сәйкес облыстық 
ішкі саясат басқармасының «Ақпа­
раттық талдау орталығы» КММ бо­
лып құрылды. Мекеме жұмысының 
нәтижесі басқармада басты көмек­
ші құрал ретінде қолданылып жүр.

Орталық директоры болып са­
яси ғылымдар кандидаты Сәулет 
Сахиев тағайындалды. Ол бұл қыз­
метті 2013 жылдан бері атқарып ке­
леді. Орталық әкімшілік, ақпарат­

ты жинау және өңдеу, талдау және 
болжау бөлімдерін қамтиды. Мұнда 
26 адам қызмет атқарады, барлығы 
жоғары білімді, басым көпшілігі 
әлеуметтанулық зерттеу жүргізуден 
хабардар. 

Зерттеудің бұл түрі – орталық 
қызметінің маңызды бағыттары­
ның бірі. Осы орайда аймақтың 
әлеуметтік, экономикалық сала­
ларындағы фактілер мен құбылы­
стар зерттеледі. Бұл өзекті мәселе­
лер, түрлі түсініспеушіліктер мен 
наразылықтардың алдын алады. 
Сонымен қатар, билік пен халық 

арасындағы таптырмас байланыс 
құралы деуге болады.

Орталық мақсатқа жету үшін 
төмендегідей қызмет түрлерін жү­
зеге асырады:

– маңызды мәселелер мен тақы­

рыптар бойынша әлеуметтанулық 
зерттеу (сауалнама, фокус-топ, экс­
перттік сауалнама, тереңдетілген 
сұхбат) ұйымдастырып, жүргізу;

– зерттеу әдістемесі мен құрал­
дарын құрастыру, соның ішінде ин­

тервьюерлерге арналған құжаттар 
әзірлеу;

– зерттеудің далалық кезеңін дай­
ындау және жүргізу, соның ішінде 
мамандар жұмысын ұйымдастыру, 
оларға арнап тренинг өткізу, дерек 
жинау, сұхбат жүргізушілердің жұ­
мысын қадағалау және бақылау;

– сандық дерек енгізу және өң­
деу;

– сандық деректі талдау;
– сапалық зерттеу дерегін талдау, 

ауқымды мәтіндік дерекке мазмұн­
дық талдау жасау;

– зерттеу нәтижесі бойынша пре­
зентация жасау және өткізу;

– зерттеу нәтижесін сараптап, 
ұсыныс беру;

– құндылықтар мен қоғамдық 
өмірдің түрлі сұрақтары бойын­
ша қоғамдық пікір, болжам және 
сенімді зерделеу;

– облыс тұрғындары үшін өзекті 
және алдағы уақытта ушығуы мүм­
кін өткір мәселелерді анықтау;

– облыс орталығы мен аудандар­
дың қоғамдық-саяси ахуалы жөнін­
де мәлімет базасын қалыптастыру;

– зерттеу және сараптама қыз­
метін жетілдіру, мамандарды әдіс­
темелік тұрғыдан қамтамасыз ету 
үшін семинар-тренингтер ұйымдас­
тыру;

– еліміздегі өзге ақпараттық-
сараптамалық орталықтармен бай­
ланыс орнату.

Аталған қызметтер орталықтың 
маңызын арттырып, өңірдің тұрақты 
дамуына ықпал ететіні сөзсіз. Меке­
ме облыстың қоғамдық-саяси ахуа­
лын жан-жақты зерттеуге, өңірдің 
тұрақты дамуына үлес қоса бермек.

«СБ» ақпарат.

Әлеуметтік зерттеу – әлеуеттің айғағы
Әлемдік тәжірибе көрсеткендей, елдің тұрақты дамуында әлеу-

меттік зерттеудің алар орны ерекше. Оған дамыған мемлекеттердегі 
қоғамдық пікірді зерттеу мәдениетінің қалыптасуы, билік пен халық 
арасында кері байланыс қағидатының орнығуы дәлел. Бұл үрдіс 
Қазақстанда да кең қанат жайып үлгерді.

Осылардың қатарында киіз, 
сырмақ басу, текемет, алаша, 
шым-ши, аяққап, құрақ көрпе 
және ұлттық киімдер мен кілем 
тоқу сияқты күні бүгінге дейін 
өз маңызын жоғалтпай келе жат
қан дәстүрлі қолөнер үлгілерін 
айтуымызға болады. 

Осындай құндылықтардың 
маңызын қазіргі жастардың бірі 
білсе, бірі білмейді. Ұлттың ғұ
мыры уақытпен ғана емес, өзі
нің ұлттық болмысын сақтай 
білуімен өлшенетіні ақиқат. 
Дәстүрді сақтап қалатын халық
тың өзі. Өкінішке қарай, қазір біз 
салт-дәстүрімізді, мәдени мұра
ларымызды танып білуде олқы
лықтарға жол бердік. Мұның бір 
себебі осы өнерге шынайы жан
ашырлықтың жоқтығынан да 
болуы мүмкін.

Дегенмен, қазақ халқының 
қолөнерін әлемдік дәрежеге шы
ғарған,  артына өшпес мұра қал
дырған, халық мақтанышына 
айналған көптеген шеберлер 
есімі елге белгілі.  Солардың 

бірі қолөнер шебері – Жәнібек 
Маханбет. Оның есімі тек 
Сыр еліне ғана емес, бүкіл 
елімізге белгілі. Ж.Маханбет 
1950 жылы Сырдария ауданы, 
Қызылөзек ауылында дүниге 
келген. Алғашқы еңбек жолын 
А.Тоқмағанбетов ауылындағы 
мектепте мұғалім, аудандық 
оқушылар үйінде үйірме же
текшісі қызметтерінен бас
тайды. 1987 жылдан бері ағаш 
ою өнерімен айналысып келе 
жатқан ол сол жылы Мәскеуде 
өткен қолөнер шеберлерінің 
фестиваліне қатысып, КСРО 
Суретшілер одағының дипло-
мына ие болды. Бүгінде оның 
туындылары Американың Ари-
зона штатында, Канаданың – 
Калгари, Англияның – Лондон  
және Қазақстанның әр қала
сындағы жекелеген азаматтарда 
сақтаулы. 1998 жылы Астана 
қаласының ашылу мерекесіне 
арналған көрмеге қатысқан ше-
бер 2006 жылы «Алтын сапа» 
конкурсының бас жүлдесіне ие 
болды. «Қызылорда облысының 
70 жылдығы» мерекелік төсбел
гісімен, Туризм және спорт ми
нистрлігінің «Құрмет грамота-
сымен» марапатталған Жәнібек 
Асанұлы 2014 жылы облыстық 
«Қолөнер – сырлы өнер» атты 
IІ республикалық конкурста 
жүлделі І орынға ие болды. 
Бұдан өзге республикалық, об
лыстық деңгейдегі сайыстарда 
бас жүлделерді қанжығасына 
байлағанын санамалап айту 
мүмкін емес.

Өзімді толғандырып жүрген 
сауалдар жөнінде сұхбаттасу 
үшін  оның үйіне барғанымда, 
ағаны шеберханасынан таптым. 
Қойған сұрақтарыма жауап 
берді. Шеберден «Қолөнермен 
айналысудың жеке тұлғаның 
қалыптасуына әсері қандай?» 
деп сұрадым.

– Жастарды қолөнердің 
тәрбиелік мәні арқылы оқыту 
кезінде дүниеге, білімге, өзіне де-

ген көзқарасын қалыптастырып, 
шығармашылыққа баулимыз.
Ойға алған туындың сәтті шы
ғуы үшін ең алдымен  жүрегің 
таза болуы керек. Қазіргі жас
тар төзімсіз, істің басын бас
тап, аяқсыз қалдырады. Жалпы 
өнермен айналысу арқылы адам 
бойындағы жаман  қасиеттерді 
жеңуге болады. Бұл төзімділікке, 
алға қойған мақсатыңа жету-
ге, ойлау қабілетіңнің дамуы-
на ықпал етеді. Еңбек үстінде 
шығармашылық ізденудің нә
тижесінде алуан қолөнер ту-
ындылары дүниеге келеді. Сол 
арқылы халықтың ілтипатына 
бөленесің, іштей өсу, түлеу бо-
лып, ынта артады. Бұл теріс 
әдеттерден аулақ қылады деген 
сөз. Ысырапқорлық – қазаққа 
жат қылық. Ежелден-ақ ата-
бабаларымыз үнемшіл болып, 
қолдағы темір, сүйек, ағаш, тері 
тәрізді заттардың да кесінділерін 
қажетіне жаратқан, аяқ асты-
на тастамаған. Олай болса, із
денімпаздықпен атқарған әр 

жұмыс ысырапқорлықтан тый-
ып, үнемділікке үйретеді, – деді 
ол.

«Елімізде қол өнердің да-
муын тежеп, кедергі келтіріп 
отырған не?» деген сауал қы
зықтыратын. Шебердің ойын-
ша қолөнердің дамуына ке
дергі көп. – Ең бірінші, әрбір 
адам саналы түрде оянып, не 
нәрсенің пайдалы, ненің зиян 
екенін ұғыну қажет. Қазір хи
миялық жолмен әзірленген 
ойыншық, киім-кешек, тамақты 
күнделікті тұтынудамыз. Ақиқа
тында осыдан аурудың түрі 
көбеюде. Керісінше табиғи жол-
мен дайындалған бұйымдарға 
ұлттық тұрғыда назар аударсақ 
елдің денсаулығы жөнделіп, 
дәстүрлі өнеріміз дами түспек. 
Мысалы, ағаш ыдыстар денсау
лыққа, асты сақтауға пайда-
лы. Тамақ ішкенде ерін күйіп 
қалмауға себеп болады.Тез суып 
кетпеуіне, дәмінің бұзылмауына 
әсер етеді.

Жасөпірімдердің ой-өрісі та-
рылып, ешнәрсеге мән бермеуі, 
қызықпауы, қылмыс жасауы  
көбейіп отыр. Ғылым мен тех
никаның қарыштап дамыған за-

манында оқушылардың жалпы 
білімін көтеру, біліктілігі мен 
дағдыларын қалыптастырып, 
бүгінгі оқушы, ертеңгі жас ма
ман екенін ескере отырып, олар
ға кәсіби білім беріп, қабілетін, 
дарынын аша білу, шығарма
шылыққа бағыт-бағдар беру 
– әр мұғалімнің және үйдегі 
ата-ананың мақсаты. Айтпағым 
жеткіншекті өнер арқылы тәр
биелеу қазақтың қолөнерінің 
дамуына әкеледі, бұл – өнер мен 
еңбекті ұштастыру деген сөз, – 
деді.

«Қолөнер бұйымдарының 
ұмыт болғандары көп пе, қайта
дан жаңғырту қиын емес пе?» 
деп сұрадым.

– Біз жасаған дүниелер бұ
рынғы ата-бабаларымыздың жұ
мыстарынан әлдеқайда төмен
деу. Ол кезде дайын станоктар 
емес, қарапайым құралдар ар
қылы халықтың сұранысын 
өтеп отырған. Біз тек солардың 
үлгілерін түрлендіріп, заманға 
сай жаңғыртып жасаудамыз. 
Ұлттық қолөнер – бабалардан 
қалған мәдени мұраның ең асыл 
құнды қазынасы. «Өнер көзі – 
халықта» деген, алдымен өнерді 
халықтан үйреніп, көне мұраны 
жаңғыртып, ізденіп іске асы-
ру перзенттік парызымыз деп 
түсіну керек, – деді. 

Шебер EXPO көрмесінде 
туындыларын апарды. Халық
аралық көрмеден алған әсері ту-
ралы:

– Көрмеде бастан-аяқ бол-
дым. Қазақстан Қолөнершілер 
одағының мүшелері бас қостық. 
Үздік деп бағаланған бұйымда
рымызды алып бардық. Жоғары 
деңгейде өткізілген шарада  
шетелдіктер жұмыстарымызға 
жақсы бағасын берді. Әсіресе, 
Польшадан, Ресей, Түркиядан 
келген қонақтар қызығушылық 
танытты. Кейбір бұйымдарымды 
ұнатып, сатып алғандары да 
болды. EXPO-да біз өзіміздің 

ұлттық дүниелерімізді әлем 
елдеріне таныта да, көрсете де 
алдық деп ойлаймын, – деді.

Қазақ халқының ұлттық 
өнерін сүюге, құрметтеуге бау-
лу арқылы бүгінгі шәкірттерді 
ертеңгі еңбеккер, жан-жақты 
жетілген азамат етіп тәрбиелеуге 
әбден болады. Шәкірттердің 
жүрегіне жол тауып, ұлттық 
өнерге деген сүйіспеншілігін 
арттыру – қазақ қолөнерін жас 
жеткіншектердің санасына жет
кізудің құралы.

Жоғарыда көтерілген мәсе
лелер шешімін табу үшін, мек
тепте қолөнерге үйрететін ұс
таздың біліктілігін арттыру, 
оларға шығармашылықпен жұ
мыс жасауға арнайы кабинет 
беру, қажетті материалдар алу-
ды мемлекет тарапынан қаржы
ландыру қажет. Ұлттық өнер 
мен мәдениетке деген қамқор
лықты күшейту керек. Сонда 
ғана дәстүрлі өнеріміздің өркен 
жаятыны анық.

Арайлым ӨМІРБЕК,
Қорқыт ата атындағы 

ҚМУ студенті. 

Шебер

Ауданда азық-түлік өнімде
рімен айналысатын «Руслан» 
жеке кәсіпкерлігін білмейтіндер 
аз. Осылай тіркеліп, тіршіліктің 
түйткілін шешіп жүрген Ләззат 
«Нәтижелі жұмыспен қамту 
және жаппай кәсіпкерлікті да-
мыту» бағдарламасы арқылы 2 
млн теңге несие алған. Бүгінде 
ол тұшпара түйіп, тұрғындар 
тұтынатын сапалы өнімді шы
ғарумен айналысуда.

– Тұшпараның дәмді шығуы 
тек етіне емес, қамырына да 
байланысты. Ол қалың да, жұқа 
да болмай біркелкі жайылу ке-
рек. Еңбегіне қарай нәпақасын 
беремін деп қамыр жаюға 
қыз-келіншек іздесем таппай-
мын. Қазір жеңілдің астымен, 
ауырдың үстімен жүретіндер 
көп. Қайтарымсыз грантқа 
қол жеткізсем деген мақсат 
бар. Егер жолым бола қалса, 
мына цехты заманауи үлгіде 
қайта жөндеуден өткіземін. 
Арнайы аппаратсыз істеген 
ісің өнбейді. Грант негізінде 
қамыр жаятын құрылғы сатып 
алғым келеді. Бәрі де жобаның 
маңыздылығына қарай ғой. 
Адам болған жерде азық-
түліктің қажет екенін білесіз. 
Сондықтан осы мақсаттарға 
қарай қадам бастым, – дейді 

кәсіпкер.
Несие қаражатына ол ет тар-

татын, қамыр илейтін құрылғы 
мен дайын өнімді сақтайтын 
мұздатқыш сияқты заттар ал
ған. Шикізат та өздерінен. От
ағасы Жаңабек Бармақов ірі 
қараны арықтай алып, әбден 
бағады. Осылайша олар өздерін 
етпен қамтамасыз етуді де 
ойластырған.

– Бір күнде 20 келідей ет 
тартып, одан 120 қалта тұшпара 
дайындаймын. Бұл ғана емес, 
тефтель, котлет сатып, пайда 
қыламын. Күнделікті өткізіп 
тұратын дүкендерім бар. Таза 
сиыр етінен жасалады, сон
дықтан болар, әзірге шағым 
жоқ, – дейді Л.Балтоқаева.

Осынша өнімді әзірге жал
ғыз дайындап жүр. Десе де 
келген тапсырысты дер кезінде 
орындап, тұтынушылар сенімін 
иеленген. Болашақта үлкен 
кәсіп ашып, ойындағы арман-
мақсатқа жеткісі келеді.

– Бастысы – клиенттің 
көңілі. Бір мәрте көңілі қалған 
жан екіншілей есік қақпайды. 
Сондықтан, шаршасақ та, 
талсақ та берілген тапсырысты 
орындауға бар күш-жігерімізді 
жұмсаймыз. «Өзің ісіңді да-
мыт, дамытпасаң, басқаға жол 
бер!» деген нарық заңдылығы 

бар. Мықты кәсіпкер болу үшін 
нарықпен санасу керек, – дейді 
ол.

Сұранысқа сай өнім дайын-

дау сападан басталады. Басты-
сы, елге қажеттіні кәсіп қылып 
ашу керек. Сөйтсе сұраныс та 
жоғары болады.

Сапалы өнімге сұраныс бар

«Өнер – таусыл-
мас қазына, жұтамас 
байлық» дейді дана 
халқымыз. Қазақ қолөнері 
– өзінің көркемдік 
мән-мағынасымен  
халқымыздың ғасырлар 
талғамынан өткен 
асыл қазынасы, ата-
бабамыздың ұшқыр 
қиялынан шыққан өнер 
туындысы, халық ру-
хани байлығының көзі. 
Ол бір жағынан – өнер 
болса, екіншіден – ежелден 
келе жатқан кәсіп түрі. 
Ұсталар найза, қылыш, 
айбалта, семсер сияқты 
қару-жарақ түрлерін 
әзірлесе, ағаш шеберлері 
киіз үйдің сүйегінен бастап 
үй мүліктері – сандық, 
кебеже, асадал, тостаған, 
оқтау, астау және музыка 
аспаптары – домбыра, 
қобыз жасаған. 

Шағын және орта кәсіпкерліктің дамуына 
қармақшылықтар да біркісідей атсалысып келеді. Идея
сы бар, талапшыл жандарды қолдап, кәсібін дамытуға 
демейтін бағдарламаның қарқыны да жоғары. Жеңілдікті 
пайдаланып, кәсіп ашқан жандардың бірі – жосалылық 
Ләззат Балтоқаева.

Дәулет ҚЫРДАН.

Кішкентайларын балабақ
шаға апарғанда бүлдіршіндер 
үшін орын жеткіліксіздігін 
байқаған ол осы олқылықтың 
орнын толтыруға үлес қоссам 
деген ойды естен шығармады. 
Ойға алған іске алғашқы қадам 
жасап та көрді. Балабақша 
үшін ең алдымен ғимарат ке-
рек екені сөзсіз. Тәуекелге бел 
буып екінші деңгейлі банктер
ден несие алып, шаңырағын 
балабақшаға бейімдеп жабдық
тады. 

Тынымсыз еңбек нә
тижесіз емес. Шағын үй тәуір 
балабақшаға айналды. Уақыт 
талабына сай етіп жабдықтал
ған, 75 орындық «Бақ-Нұрбө
бек» балабақшасы 2017 жылы 
пайдалануға берілді. Тұрғын
дардың қуанышында шек жоқ. 
Себебі, бұл – бүлдіршіндер 
үшін балабақша, жұмыс таппай 
жүргендер үшін жаңа жұмыс 
орны еді.

Уақыт өте келе кенттің 
кішкентай тұрғындары үшін 
әлі де балабақша жеткіліксіздігі 
сезіле бастады. Бұл кезде бі
раз тәжірибе жинаған Ақтоты 
екінші бақшаны ашуда аса 
қиналмады. «Аяла» 50 орындық 
балабақшасы да кішкентай
ларға толды. Кәсіпкердің енді

гі ойы – сапалы тәрбие беру. 
Кішкентайларын сеніп тапсыр
ған ата-аналар өзіне жауап
кершілік жүгін артқанын се
зінген Ақтоты Абдуова қос 
балабақшаның уақыт талабына 
сай, жоғары деңгейде қызмет 
көрсетуі үшін еңбек етті.

Бұл орайда халық тұрмысы
мен санасқан кәсіпкер тұрмысы 
төмен отбасы бүлдіршіндерінің 

балабақшадан тыс қалмауын 
назарда ұстады. Бүгінде екі ба
лабақшада 30 тұрмысы төмен 
отбасы балалары ақысыз тәр
биеленуде. Биыл мұнда мек-
тепке дейінгі даярлық тобы 
ашылған. Бұл да – уақыт сұра
нысы. Уақыт көшіне ілесе 
білуді мақсат еткен Ақтоты  кә
сіпкерлер палатасы аудандық 

филиалының көмегіне жүгініп, 
жақында Түркиядан аға сеньор-
лар шақыртты. Олар балабақша 
мамандарына кішкентайларға 
ағылшын тілін үйрету бойынша 
өз тәжірибелерімен бөлісті.

Көпбалалы кәсіпкер қоғам
дық жұмысқа белсене араласа-
ды. 2015 жылдан «Болашаққа 
қадам» қоғамдық бірлестігінің 
негізін қалап, ардагерлер мен 

мүмкіндігі шектеулі жандарға 
қамқорлық жасап келеді. 
Аудандық іскер әйелдер ассо
циациясының төрайымы ре
тінде кәсіпкерлікке бейімі 
бар нәзік жандарға бағыт-бағ
дар беруде белсенді жұмыс 
жүргізуде.

– Әйелдер форумы отбасы, 
бала тәрбиесімен қатар кәсіп

ті дөңгелетіп жүрген іскер 
әйелдер еңбегін насихаттауға 
бағытталды. Бұл шарада жо
лындағы кедергілерге қара
мастан тәуекел етіп, іс бастаған 
еңбекқор нәзік жандардың өмір 
жолы, еңбегі тәнті етті, – дейді 
ол.

Форумда Ақтоты Абдуова 
облыс әкімінің марапатына ие 
болды.

Нәзік жандардың таудай 
талабы

Жуырда өткен облыстық ауыл әйелдер форумы ел 
ішінде кәсіпті дөңгелетіп жүрген нәзік жандардың есімін 
көпке танытты. Форумның негізгі мақсаты да осы, 
яғни, кәсібімен жетістікке жеткен ауылдардағы кәсіпкер 
әйелдердің жетістігін насихаттау. Форумға қатысқан 
кәсіпкер әйелдердің бірі – көпбалалы ана Ақтоты Абдуова.

Гүлмира ДІЛДӘБЕКОВА.

Қорқыт ата атындағы ҚМУ-
да «Руханият және дәстүр: қазақ 
халқының ұлттық қолөнері» 
шарасы өтті. Тұңғыш Президент-
Елбасының «Ұлы даланың жеті 
қыры» атты мақаласы аясын-
да ұйымдастырылған шарада 
аймақтағы қолөнер шеберлері 
өзара тәжірибе алмасты. Тәжірибе 
алмасу сағатына Дәстүрлі өнер 
институтының «Сәндік қолданбалы 
және бейнелеу өнері» кафедрасының 
профессор-оқытушылары қатысты.  

Аймақтағы кәсіби қолөнершілер мен 
білім алушылар арасында тәжірибе ал-
масу, кәсіби қолөнерді насихаттау және 

қолдау әрі рухани құндылықты нығайтуды 
мақсат еткен отырыста облыстық «Руха-
ни жаңғыру» орталығының бөлім басшы-
сы Әлима Әбдіхалықова сөз сөйлеп, ұлт 
құндылығына қатысты өз ойын жеткізді. 
Сондай-ақ, ҚР Қолөнершілер одағының 
мүшелері Жәнібек Маханбет, Пахраддин 
Садықов, Қаныкүл Берденқұлова, Бақыткүл 
Райымбаева, Мырзабек Қаныбаев, Мұрат 
Жәрімбетов сияқты ағаш пен кілем тоқу 
шеберлері өзара пікір алмасып, ұлттық 
қолөнердің маңызына тоқталды.

  – «Өнер – таусылмас азық, жұтамас 
байлық» деген халық даналығы. Әлем
дегі әр жұрттың өзіндік ұлттық өнері 
болады. Қазақ қолөнері адамның дүние
танымына, сеніміне, адамгершілік-мораль
дық қасиеттердің қалыптасуына, эстетика
лық сезіміне, алға қойған мақсатының 

айқындалуына әсер етеді. Ұлтымыз «Жі
гітке жеті өнер де аз», «Аталық айтар ісің 
болсын» деп, өнерді құдіретті күш, рухани 
байлық, адамның жан серігі  деп бағалаған, 
– дейді шараны ұйымдастырушы, «Сәндік 
қолданбалы және бейнелеу өнері» кафед
расының аға оқытушысы, педагогика ғы
лымдарының магистрі Айдана Әлайдарова.

Дәстүрлі өнер институтының дирек-
торы, педагогика ғылымдарының докто-
ры Ғани Байұлов іс-шараның маңызын, 
сондай-ақ университетте дәстүрлі өнер 
институтының құрылғанын айтып, қонақ
тарға алғысын білдірді. Шеберлер де білім 
алушыларға өз бұйымдарынан кәдесыйлар 
табыстады. 

Е.БЕКМЫРЗАҰЛЫ,
«Сыр бойы».

Қолөнершілер тәжірибе 
алмасты

Темірхан Сақаұлының педаго­
гикалық қызмет пен ғалымдық із­
деністі бір арнаға тоғыстырып келе 
жатқанына қырық жылға таяу уақыт 
болыпты. Мектеп мұғалімінен бастап, 
ғылым докторына дейінгі аралықта 
мыңдаған шәкірт тәрбиеледі. Талап­
ты шәкірт жүрегіндегі жылтыраған 
шоқты тілдескен сәтте-ақ аңғара 
қоятын сұңғыла ұстаз жоғары оқу 
орнына оқытушы боп орта мек­
теп тәжірибесінен өтіп, ысылған 
шағында келді. Содан ба екен біз,  
шәкірттері, оның ғалымдық жолымен 
бірге ұстаздық асыл қасиеттерін де 
айрықша атап айтамыз. 

Ол әдебиет деген киелі дүниені 
шәкірт жүрегіне құя жүріп, сабақтан 
тыс уақытта үнемі студенттер ара­
сынан табылатын. Институтта күн 
құрғамай жыр кештері, ақын-жазу­
шылармен, өнер адамдарымен кез­
десу өтіп жататын. Сондай шара­
лардың басы-қасында Темірхан ағай 
жүреді. Оған жұмсаған уақытын 
зая кеткенге санамай, қайта ерек­
ше бір бақытқа бөленіп, шабыттана 
түсетін. Бұл кез келген оқытушының 
қолынан келе бермейді. Қызылорда 
пединститутындағы Зейнолла Шү­
кіров атындағы әдебиет және 
өнер бірлестігінің әрбір отырысы 
қызықты өтеді. Ол осылайша та­
лай талапкердің шырағын жақты. 
Бірді-екілі өлеңімен көрінген сту­
дент ақындарды көтермелеп жыр 
кештерінде өлең оқытатыны, балаң 
өлеңдерімізден жылт етіп байқалған 
ұшқынды үрлеп лаулатып, бізді кә­
дімгідей ақын қатарына қосып, аспан­
датып қоятыны, сірә, ұмытыла ма? 
Сексенінші жылдардағы факультеттің 
жас ақындары Жалғас Аманов, Жал­
ғас Таспанбетов, Нұрлыбек Тас­
қараев, Ұлмекен Асанова, Гаухар 
Қожахметовалардың қатарына бірін­
ші курсқа жаңа түскен Майра Қойшы­
баева екеуміз келіп қосылдық. Бізден 
соң бұл топ Елубай Әуезов, Аманжол 
Сақыпұлы, Дүйсенбек Аяшұлы, Лена 
Әбдіхалықова, Гүлжаһан Домбылова, 
Дәуіржан Елубаевпен толыға түсті.

Ұстазымыздың албырт жастың 
алға ұмтылған талабына дем беріп, 
желеп-жебеп жүретін асыл қасиеті 
кейінгі қызмет орны – Абай атындағы 
Қазақ ұлттық университетінде де 
жалғасын тауыпты. Бүгінде ақын ата­
нып жүрген Саят Қамшыгер, Бақыт 
Беделхан сынды жігіттер – Темірхан 

ағай баулып, додаға салған талапты 
жастар.

Студенттердің тырнақалды дүние­
лері түгілі, сақа ақын-жазушылар 
шығармаларын жариялайтын жер 
таппай жүретін сол бір сексенінші 
жылдары Темірхан ағайдың қолдауы­
мен факультетішілік «Үкілі үміт» 
атты альманах шығарғанымыз, сірә 
да, ұмытылмақ емес. Студент жас­
тардың жазған-сызғанын жария­
лайтын кәдуілгі басылымға айнала 
бастап еді-ау сол «Үкілі үміт». Ол 
кезде қазіргідей компьютер қайда, 
қазақша әрпі бар машинканың өзі 
қат. Табанымыздан тозып жүріп 
қазақша машинка тауып бастырған 
жалғыз дана журналымызды рота­
принттен көбейтеміз. Осының бәрін 
ұйымдастырып, ақыл-кеңесін ай­
татын да, керек десеңіз, білекті сы­
банып тастап, бар шаруаны бір өзі 
тындырып тастайтын да Темірхан 
ағай. Біздің – «Үкілі үміттің» «әдеби 
қызметкерлерінің» бар бітіретіні 
ұстаздың соңынан топырлап еру ғана. 
Альманахты елу дана етіп ротапринт­
тен көбейту жұмысына бірталай ақша 
төлеу қажет. Бірақ, бізге салмақ сал­
май, ағай ол ақшаны өз қалтасынан 
шығаратын. Демеуші деген сөз 
қазіргідей мағына бере қоймайтын сол 
жылдары ұстазымыз бізге шынында 
да демеуші бола білді. Сапасы баспа­
ханадан шыққан газет-журналдардан 
әлдеқайда төмен сол альманағымызды 
студенттер «Жұлдыз», «Жалын» жур­
налдарындай таласа-тармаса оқыды. 
Тіпті, М.Мәметова атындағы қыздар 
педучилищесінің оқушылары да 
жазған-сызғандарын «Үкілі үмітке» 
әкеле бастады. Біз өз қолымыздан 
шыққан басылымның оқылғанына 
кәдімгідей мәзбіз. 

Қызылорда пединститутын бі­
тірген студенттің сол оқу орны­
на мұғалім боп қалуы тәжірибесін 
тұңғыш енгізген де осы кісі. Оның 
табандылығы арқасында тоқсаныншы 
жылы оқуды үздік бітірген Қалдыгүл 
Есенова, Базаркүл Раманқұлова және 
мен диплом ала сала институтқа 
оқытушы болып қалдық. Қалдыгүл 
– қазір филология ғылымдарының 
докторы, А.Байтұрсынұлы атындағы 
Тіл білімі институтының белді ғы­
лыми қызметкері. Базаркүл де – тәжі­
рибелі мұғалім. Ақын-жазушылық, 
ғалымдық жолды таңдап, есімдері 
елге танылып қалған бір шоғыр 

шәкірттері, республика мектепте­
рінде әдебиет пәнінен жас жеткін­
шектерге сабақ беріп жүрген мыңда­
ған ізбасары тағы бар. 

Ол кафедра меңгерушісі боп 
тұрған жылдары факультетте араб 
тілі пәні оқытыла бастады. Бұл 
пәннің қажеттілігін ғылыми кеңесте 
дәлелдеп, институт басшылығының 
көзін жеткізген де, Алматы мен Қы­
зылорда арасында шапқылап жүріп, 
ҚазМУ-ды бітіргелі тұрған араб 
тілінің жас мамандарын үгіттеп, Қы­
зылордаға келуіне ұйтқы болған да 
өзі. Сөйтіп жүргенде үміт күткен үш 
шәкіртінің бірі – мен кенет нілдей 
бұзылып, педагогика саласынан ір­
гемді аулақ салып, журналистикаға 
біржола ауысып кеттім. Ұстазымның 
оған өкпелеп, ренжігені де, кейін 
журналистикадағы алғашқы табыс­
тарыма шын қуанғаны да рас. Ке­
зінде осы оқу орнында ағайдың өзі 
дәрісін тыңдаған ұстаздары, көрнекті 
ғалымдар Әуелбек Қоңыратбаев, 
Нұрлыбек Жүнісов, Әнес Жақыпов, 
Әли Байжолов, Медеуәлі Бимағам­
бетовтер қалыптастырған ұстаздық 
мектепті одан әрі нығайтпақ болған 
ізгі ойына атүсті қараппын ғой. 

Ол 1989-1992 жылдары институт­
тағы оқу-тәрбие жұмыстарын үйлес­
тіріп, халықаралық «Қазақ тілі» 
қоғамы республикалық басқарма­
сының мүшесі болды. Облыстық 
«Қазақ тілі» ұйымы басқармасының 
төрағалығына сайланды. Қызылорда 
қаласында қазақ тілінің мемлекеттік 
тұрғыда өз деңгейінде қолданылуы 
үшін күресті. Ұйымның басылымы 
«Ана тілі» газетінің оқу орындары 
мен мекемелерде көптеп тарауына 
атсалысты. Осындай ұлтын сүйген 
азаматтардың арқасында «Ана тілі» 
газеті сол жылдары республикадағы 
ең көп тарайтын басылымға айналды.

Тегінде ұстаздық қызмет пен 
ғылыми зерттеушілік жемісі бір 
күнде жарқ етіп көріне салмайды. 
Ол – ұзақ жыл талмай ізденудің, 
жалықпай еңбектенудің нәтижесі. 
Бүгінде жетпіс жасқа жетіп отырған 
Темірхан Сақаұлының тындырған ісі 
де орасан. Алматыдағы өзі ұстаздық 
ететін университет ауқымынан шы­
ғып, арнайы шақыртумен ҚХР аста­
насы – Бейжіңдегі Орталық Ұлттар 
университетіндегі «Қазақ тілі мен 
әдебиеті» факультетінде «Қазақ әде­
биетінің тарихы», «Әдебиет теория­
сы зерттеулерінің методологиясы», 
«Қазақ әдебиетінің эстетикалық 
табиғаты», «Шетел әдебиетінің тари­
хы» пәндерінен дәріс оқыған.

Қоғамдық жұмыстары да бір 
төбе. «Қазақ және әлем әдебиеті» 
журналынан соң «Жамбыл әлемі» 
газетінің бас редакторы. «Қармақшы 
ауданының Құрметті Азаматы». 
«Ыбырай Алтынсарин», ТҮРКСОЙ-
дың, Қырғыз Республикасының 
«Тоқтағұл Сатылғанов – 150», «Бей­
бітшілік әлемі» Халықаралық Қазақ 
Творчестволық бірлестігінің «Ел 
ардақтысы», Қазақ хандығының бас 
батыры «Текей батыр», Қорқыт ата 
атындағы ҚМУ-дың «Үздік түлек», 
«Қорқыт ата атындағы», Абай атын­
дағы ҚазҰПУ-дың «Абай» ме­
дальдарымен, Жамбыл атындағы 
Халықаралық, Түркі Әлемі Ха­
лықаралық «Қызыл Алма» сыйлық­
тарымен марапатталған. 

Қазір жоғары оқу орындарындағы 
филология факультеттерінің студент­
тері пайдаланып жүрген «Халық 
ақындары», «Шетел әдебиеті тарихы», 
«Әдебиет тарихының мәселелері», 
«Әдебиет тарихы», «Халық ақындары 
шығармаларындағы әдебиет пен 
фольклор дәстүрі» сияқты оқулық 
кітаптары мен монографиялары, екі 
кітаптан тұратын «Әлем әдебиеті» 
хрестоматиялық оқу құралы және бес 
жүзден астам зерттеу мақалалары – 
ұстазымыздың талмайтын ізденімпаз 
екенінің айқын дәлелі. 

Нұрлыбек САМАТҰЛЫ, 
республикалық «Таң-

Шолпан» әдеби-көркем, көпшілік 
журналының бас редакторы.

МЕРЕЙ

Ұстаз сенімі шәкіртке 
кез келген атақтан қымбат

Абай атындағы Қазақ ұлттық педагогикалық университеті 
«Қазақ әдебиеті» кафедрасының меңгерушісі, әдебиетші ғалымдар 
арасында өзіндік мығым орны бар зерттеуші, филология 
ғылымдарының докторы, профессор, академик Темірхан Тебеге-
нов сынды ұстазым ойға түссе, еңсемді еріксіз тіктей бастаймын. 
Өйткені, оның ғылымға деген адалдығы, ерінбейтін-жалықпайтын 
ізденгіштігі, қандай жағдайда да мүжіліп-мұқалмайтын өмірге 
деген құштарлығы, адам баласын алаламайтын асыл қасиеті 
шәкірттеріне үлгі. Ұстазға тән мұндай орнықты мінездің 
қалыптасуына ұзақ жылғы педагогикалық қызметтің оң әсер еткені 
түсінікті. 

...Біздің ауыл – Арал теңізі жа­
ғасына қоныс тепкен «Бірлестік» ауы­
лы, бертін келе Жамбыл атындағы 
балық колхозы аталатын. Ол кезде 
Арал теңізінің ақбас толқындары жа­
рыса жүйткіп, жағаны ұрғылап жата­
тын. Аспанда ақ шағалалар шаңқылдай 
ұшып, теңіз төскейінде аққулар сылана 
жүзіп жүретін. Әсіресе, мұрныңды жа­
рып, тынысыңды кеңейтіп жіберетін 
жусан иісін айтсаңшы.

Ұмытпасам, 5-сыныпта оқитын 
кезім. Ауылымызға газет-журналды 
«Попов» атты темір кеме таситын. Күн 
сайын сәскеде кеме жаңғырығын асыға 
күтуші едік. Кеме қалай жаңғырық 
салды, солай хат тасушы екеуміз 
ескекті қайыққа отырып, газет-жур­
налды алып келетінбіз. «Қазақстан 
пионері», «Балдырған» газет-журнал­
дарында жарияланған жазбаларымды 
көріп, бір марқайып қалатынмын. Бір 
күні Аққали көкем:

– Балам, мына Сексеуіл деген 
елді мекенде түп нағашың Дәуренбек 
атты ақсақал бар. Қаламың ұшталсын 
десең, сол кісінің батасын ал. Дәукең 
оқығаны мен тоқығаны мол адам. Ал, 
кеттік, – деп мені ат артына мінгізіп 
алды.

Түс ауа Дәуренбек ақсақалдың 
үйіне де келіп жеттік. Жасы жетпіс 
жетідегі Дәукең үй сыртындағы сәкі 
үстінде том-том кітапты парақтап 
отыр екен. Аман-саулық сұрасқан соң 
арнайы ат басын бұрғанымызды ай­
тып, ақсақалдың батасын алдық.

Кішкене аға жайлы жазбас бұрын 
тегі жайлы аз-кем айтпасқа болмас. 
Кішекеңнің әкесі Дәуренбек ақсақал – 
95 жыл ғұмыр кешіп, артында өшпес 
із, өлмес мұра қалдырған аяулы 
жан. Заманында балық колхозының 
басқарма бастығы, балық зауытының 
партком хатшысы, ауылдық кеңестің 
төрағасы қызметтерін абырой­
лы атқарып, өнегелі өмір жолымен 
жаза баспай жүрген Дәукең есімі ел 
есінде. Ал жұбайы Ақбөпе үй шаруа­
сында болып, 92 жыл ғұмыр кешті. 
Қосағымен қоса ағарған қос бәйтерек 
өмірге 4 ұл, 3 қыз әкеліп, тәлімді 
тәрбие беріп, ұлдарын ұяға, қыздарын 
қияға қондырды. Бүгінде есімдері 
елге танымал болған Шыңғыс, Кіш­
кене, Жақау Дәуренбековті білмей­
тіндер кемде-кем болар. Шыңғыс пен 
Кішкене ағаларымыз кезінде партия, 
кеңес органдарында жауапты қыз­
меттер атқарып, бүгінде бейнетінің 
зейнетін көріп жүрсе, Жақау – қа­
рымды қаламгер, белгілі жазушы. 
Ендеше, ендігі сөз кезегін Кішкене 
Айбосыновтың өнегелі өмір жолына 
берелік.

Кішкене 1939 жылдың қараша 
айында кезіндегі Қазақстан аталатын 
балықшы ауылында өмір есігін ашты.

– Ол кезде біздің  ауылдың ай­
наласы көл болатын, яғни «Үшкөл» 
аталатын. Ақбас толқындары жағаны 
ұрғылап жататын теңіз жағасына қо­
ныс тепкендіктен, «Сарыбасат» атты 
балық зауыты болды. Таң білінер-
білінбесте толқынды теңіздің төс­
кейіне кеткен балықшылар кешқұрым 
қайық тола балықты зауытқа тапсыра­
тын. Бүгінде «Үшкөлдің» ғана емес, 
теңіздің тартылғаны да көңіліме кірбің 
ұялатады. Елбасының тікелей баста­
масымен «САРАТС» жобасының іске 
асуы ертеңгі күнге күдікпен емес, 
үмітпен қаратады, – дейді Кішекең. 

Иә, айтса айтқандай, теңіз бесігінде 
тербетіліп өскен ол ерте есейді. 
1957 жылы Сексеуіл кентіндегі №47 
теміржол мектебінен онжылдық дәріс 
алған ол Ташкент қаласындағы Орта 
Азия мемлекеттік университетіне 
оқуға қабылданып, 1962 жылы мате­
матик-програмист мамандығын иеле­
неді. Кішекеңнің еңбек жолы кезіндегі 
Кеңестер Одағы Қорғаныс министр­
лігінің жолдамасымен әскери поли­
гонда инженер-программист болудан 
басталды.

– 1965 жыл болса керек. Сол 
кездегі Арал аудандық партия коми­
тетінің бірінші хатшысы Тәкей Есе­
товтің шақыртуымен аудандық 
комсомол комитетінің бірінші хат­
шысы қызметіне келдім. Шыным­
ды айтсам, жастармен жұмыс істеу 
арқылы жинақтаған тәжірибе оң 
нәтижесін берді. Арал аймағындағы 
комсомол-жастар арасындағы саяси-
тәрбие, мәдени-әлеуметтік шаралар­
дан қалыс қалмаушы едік. Әсіресе, 
жастарды аралдықтардың ата кәсібі 
– балық шаруашылығы мен мал 
шаруашылығына тартып, азық-түлік 
молшылығын жасауға бір жағадан бас, 
бір жеңнен қол шығара жүріп араласа­
тынбыз, – дейді ол.

Кейіпкеріміздің өмірдерегіне көз 
салсаңыз, сауатты да салауатты, білік­
ті де білімді азаматтың басшылық 
қызметте сатылап өскеніне тәнті 
боласыз. Таудай талабы бар жігіт 
алға қарай талпына түсті. Жақсыдан 
үйренді, жаманнан жиренді, яғни 
өзін-өзі шыңдады. Білмегенін өмір 
үйретті, қателескен жерін өзі түзетті. 
1972-1974 жылдары білімін жетілдіру 

мақсатында Алматы Жоғары партия 
мектебінен тәлім-тәрбие алған ол Арал 
аудандық партия комитетінің партия 
комиссиясының төрағасы қызметіне 
тағайындалды. Осы қызметті он екі 
жыл бойы абыроймен атқарып, 1986-
1990 жылдары аудандық халықтық 
бақылау комитетінің төрағасы, ал 
1990-1991 жылдары аудандық пар­
тия комитетінің екінші хатшысы 
қызметтерін атқарды.

– Маған, – дейді үзілген әңгіме 
жібін қайта сабақтаған Кішекең, 
– заманында дүркіреп тұрған парт­
комиссия мен халықтық бақылау 
комитетінде ұзақ жылдар қызмет 
жасағандықтан, жүктелген міндеттің 
жауапкершілігі мол болатын. Әсіресе, 
кадрлар арасында орын алған келеңсіз 
әрекеттерді, психологиялық ахуал­
ды мұқият зерттеп, таразыға салу­
шы едік. Шынымды айтсам, кейбір 
келеңсіз шаруашылықтар мен мәнісі 
кеткен мекемелердің басшылары 
қызметтерімен қош айтысып, орын­
дары іскер де қабілетті кадрлармен 
толықтырылғанына өз қолтаңбамды 
қалдырғаным бар. Осыларды іске асы­
ру нәтижесінде аудан тұрғындары мен 
басшылықтағы кадрлар арасындағы 
араздықтар мен түсінбеушіліктер 
әжептәуір азайып, психологиялық аху­
ал жақсара түсті. Содан болар, 1990 
жылы аудандық партия комитетінің 
екінші хатшысы қызметіне тағайын­
далдым.

Сөз кезегінде ағама:
– Кішеке, сіздің өмірлік тәжірибе 

жинап, өркен жаюыңызға шарапаты 
тиген тектілер болған шығар? – деген 
сауалымызды тастағанбыз.

– Болғанда қандай. Тәкей Есетов 
ағамыздан тәлімді тәрбие алдым. Оның 
қарамағында қызмет атқарған жылда­
ры көп нәрсені ұғына білдік. Ол кісінің 
киім киісі мен жүріс-тұрысына қызыға 
қараушы едік. Ал, қызмет үстінде 
қандай да бір мәселені қарағанда 
орайын келтіре шешім қабылдайтын. 
Талқылауды созбалаңға салмай, 
нақтысын ғана айтатын. Қоңыр дау­
сымен салмақтап айтқан сөздері тиісті 
адамға балғамен ұрғандай дөп тиіп жа­
татын. Содан болар, біз Тәкеңе қарап 
бой түзеуге тырысып бақтық. Бір 
сөзбен айтқанда, байыпты да байсалды 
Тәкең өзгелерден оқ бойы озық, текті 
тұлға екендігін айтпай-ақ аңғартушы 
еді.

Сондай-ақ Арал ауданы басшы­
лығында болған Бодаш Уәлиев аға­
мыз туралы да көңілімізде жүрген іл­
типатымызды ұрпақтарға ұлағат ету 
– бізге парыз. Бұл кісі мені аудандық 
халықтық бақылау комитетінің төр­
ағасы қызметіне тағайындаған. Тон­
ның ішкі бауындай бірлесе жүріп 
қызмет жасадық. Бөкеңнің бойында 
адалдық, адамгершілік, жүктелген іске 
аса жауапкершілікпен қарайтын ізгі 
қасиеттер үйлесімді ұштасып жата­
тын. Тумысынан турашыл, ақиқатты 
ғана мұрат тұтушы еді. Ешкімнің ізіне 
шам ала жүріп түспейтін, қудалау 
дегенді білмейтін. Осындай  айтулы 
азаматтардан тәлім-тәрбие алғаным­
ды күні бүгінге дейін мақтаныш 
етемін. Айтқандай, Тәкең мен Бөкең 
басшылықта болған жылдары аудан 
мал шаруашылығы саласында Қа­
зақстанда ғана емес, Одақта жыл сай­
ын көш басында тұратын.

Кішкене ағамыз жақсы жандар­
мен қызметтес, сыйлас та сырлас 
болғанын да мақтаныш етеді. Сара­
лап айтар болсақ, Кішекең Сейілбек 
Шаухаманов, Абылай Айдосов, Болат 
Қарғабаев, Аманкелді Құдайбергенов, 
Сатула Сәдуовпен қызметтес болға­
нын сағынышпен еске алады. 

Кішекең де өзіне тетелес інілеріне 
сенім артып, олардың басшылық 
қызметке сатылап шығуына септігін 
тигізген. Солардың бірі кезінде об­
лыстың бірнеше ауданында басшылық 
қызметтер атқарған, бүгінде Қызыл­
орда қалалық ардагерлер кеңесінің 
төрағасы Сайлаубай Әбішев былайша 
еске алады.

– Ол кезде аудандық комсомол 
комитетінің белсенді мүшесі ретінде  
мен Қамбаш елді мекеніндегі орта 

мектепте қызметте болатынмын. Бір 
күні аудандық комсомол комитетінің 
бірінші хатшысы Айбосынов Кішке­
не ағамыздан шақырту келді. Барға­
нымда құшақ жая қарсы алған ол ке­
зінде дүркіреп тұрған «Аралбалық» 
өнеркәсібі комсомол комитетінің (ау­
дандық комитет құқындағы) хатшысы 
қызметіне кандидатурамды ұсынды. 
1500-ден аса комсомол мүшесі бар 
мұндай іргелі салада жастар хатшы­
сы болып бару екінің бірінің басына 
бұйыра бермейтін бақ болатын.  Құп 
алдым. Менің өсіп, өркен жаюыма 
алғашқы баспалдақты салып берген 
Кішекең болатын, – дейді. 

Іскер де талапшыл, саяси сауатты, 
сарабдал азамат аудан ахуалын жақ­
сартуға қомақты үлес қосып, өзін­
дік қолтаңбасын қалдырған. 1963-
1992 жылдар аралығында халық 
депутаттарының Арал аудандық ке­
ңесінде депутат, ал 1965-1991 жыл­
дары аудандық партия комитетінің 
бюро мүшесі болған Кішекең ел-
халықтың аманатын орындаудан, 
бюро мәжілісінің қаулысын, пленум­
дарда хатшының баяндамасын дайын­
даудан, облыстық алқалы жиындарда 
сөз сөйлеуден, қайсыбірін санамалап 
айтарсың, қандай бір шарадан болма­
сын қағыс қалмаған. Шаршау дегенді 
білмеген. 

Тәуелсіздіктің алғашқы жылдары 
«Жіңішкеқұм» совхозының дирек­
торы, аудандық ауыл шаруашылығы 
басқармасының бастығы қызметтерін 
атқарып, саланың тоқырау жылда­
ры аяғынан тік тұруына да өз үлесін 
қосты. Бертін келе «Баршақұм» ауыл 
шаруашылығы акционерлік қоға­
мының президенті, аудандық «Алым 
жинау орталығының» директоры 
қызметтерін абыройлы атқарып, еңбек 
демалысына шықты. Кішкене аға Ай­
босынов бүгінде аудандық ардагер­
лер кеңесі төрағасы қызметінде қоғам 
өміріне бір адамдай атсалысып-ақ жүр. 
Ардагерлер арасындағы жұмыстарды 
уақыт талабына сай жүргізе отырып, 
қоғамдық ұйымдармен, әкімдіктермен 
тығыз байланыс жасауды мұрат 
тұтқан.

Сөз орайы келгенде айтқанымыз 
жөн болар, Кішкене ағамыздың қай 
саладағы болмасын еңбегі ескерусіз 
қалған емес. Аудандық комсомол 
комитетінің бірінші хатшысы қыз­
метінде жүргенде бір емес екі мәрте 
Бүкілодақтық лениншіл-комсомол 
жастар одағының «Құрмет грамота­
сын» алып, 1970 жылғы осы одақтың 
ХVІ съезіне делегат болып қатысуы 
тектен-тек болмаса керек. Сондай-ақ 
Қазақ ССР-і Жоғарғы Кеңесі Пре­
зидиумының Указымен берілетін 
«Құрмет грамотасын» да екі мәрте 
иеленген. Кішекеңнің кеудесінде ке­
зіндегі Кеңестер Одағы Жоғарғы Ке­
ңесінің указымен берілген «Ерен ең­
бегі үшін», «Еңбектегі ерлігі үшін» 
қос бірдей медалі бар. «Қазақ ССР-
нің 50 жылдығы», «Астана қаласы­
ның 20 жылдығы» мерекелік ме­
дальдарын Қазақстан Компартиясы 
Орталық Комитеті, халық депутат­
тары облыстық Кеңесі, Қазақ ССР 
Халықтық бақылау комитеті, облыс 
әкімі мен мәслихатының Құрмет гра­
моталарын алған. Кішкене аға – Арал 
ауданының Құрметті азаматы.

Кішекең өмірлік жар таңдауда да 
жаза баспапты. Екі жақсы қосылып, 
өркенді де өнегелі отбасы болды. 
Құдай қосқан қосағы Тиыштық екеуі 
өмірге алтын асықтай ұл мен қыздар 
әкелген. «Ата көрген оқ жонар, ана 
көрген тон пішер» дегендей, олардың 
бәрі дерлік жоғары білім алып, сан 
алуан салаларда қалтқысыз қызмет 
етіп жүр.

Кішекеңмен әңгіме соңында:
– Кішеке, ұрпақтарыңызға дана­

гөйлікпен дәріс, батагөйлікпен берер 
бағыт-бағдарыңыз бар болар? – деген 
сауалымды тастағанмын.

– Шүкір, – дейді Кішкене аға, 
– жасым келсе де, жігерім жасы­
маған. Жоғарыда айтқандай, бүгінде 
аудандық ардагерлер кеңесі басшы­
лығындамын. Содан да ұрпақтарға 
айтар ұлағатымыз жетерлік. Айтайын.

Біздің заманда ұрлық-қарлық, зор­
лық-зомбылық, ұрыс-керіс, мансап­
қорлық пен бәсекелестік, біреуді 
аяқтан шалу деген ойымыз түгілі 
түсімізге кірмейтін. Мемлекет мүлкін 
ұрлау, болмаса ашылып-шашылып 
жатқан мал-мүлікті бас пайдасына 
жаратушы жан болмайтын. Қайта 
бір-біріне қамқор қолын созатын. Ал, 
бүгінде халықтың емес, қара басының 
қамын ойлап, ақ жолдан жаза басып 
жүрген жандар баршылық. Біз жа­
сарымызды жасадық, асарымызды 
асадық. Еліміздің ертеңі – ұрпақтарға 
айтарым: ел-халық үшін қолыңнан ке­
лер іс қылсаң, құрметке бөленесің.

Адамның атын тану оңай да, оның 
адамгершілігін тану аса қиын екен. 
Оның өмірлік жолында қуаныш та, 
реніш те, ерлік те, оны айтасыз еңсе 
түсіріп, еңкейтер сындарлы сәттер де 
болады. Бұл – өмір заңы.

Міне, бүгінде сексен жасқа толып 
отырған Кішкене аға Айбосынов та 
осындай өмір заңымен жаза баспай 
жүріп келеді. Ол кемеліне жетіп, 
ақылы мен парасаты арқасында айна­
ласына жан шуағын шашумен жүріп 
келеді, жүре бергейсің...

Еркін ӘБІЛ,
Халықаралық Жазушылар 

одағының мүшесі.

Теңіз бесігінде 
тербелген

Қаламгер болған соң Сыр аймағының түкпір-түкпіріне іссапарлап, 
бітім-болмысы бөлек тұлғалармен тұз-дәмдес болып, ашық-жарқын 
әңгімелесеміз. «Жақсының шарапаты жалпақ елге жетеді» деп қазақ 
айтқандай, бар ғұмырын ұрпаққа ұлағат етуді мұрат тұтып, ізгілік 
шуағымен жадыраған жандардың артында өшпес із, өлмес мұра 
қалады. Осындай айтулы ақсақалдардың бірегейі, текті әулеттің 
тұяғы, бүгінде 80 жасқа толған Кішкене Айбосынов десек, ақиқат 
жолынан жаза баспаған болармыз.

«ÓNEGE» жобасы - 
Ақпарат және қоғамдық даму 
министрлігі, «Азаматтық бас
тамаларды қолдау орталығы» 
мемлекеттік грантының аясын-
да жүзеге асырылады. Аталған 
жоба бойынша облыста жұмыс 
жасайтын отбасы құндылығын 
сақтау орталығы форум 
ұйымдастырды.

Форумда «Отбасы – берекелі 
тұрмыс негізі» тақырыбында кең 
ауқымды әңгіме өрбіді. Жиынның 
тізгінін ұстаған облыс әкімі ап­
параты жанындағы «Қоғамдық 
келісім орталығының» қызметкері, 
«Бойтұмар ханым» қоғамдық қорының 
жетекшісі Р.Ахметова келешек қоғам 
өкілі – бүгінгі ұрпақты тәрбиелеу 

бағытындағы тұжырымды ойын ай­
тып, отбасы құндылығын сақтаудың 
сыр-сипатына қатысты өмірлік 
тәжірибесін бөлісті. Жалпы форумда 
ұлттық ұстаным, әдет-ғұрып, тәлім-
тәрбие төңірегінде мағыналы пікірлер 
айтылды. Көпбалалы отбасылардың, 
оның ішінде өз-өзін жұмыспен қамтып 
отырған отбасылардың тәжірибелері 
насихатталды. Атап айтқанда, «Podar­
King», «Сувенир - Кызылорда» сынды 
жеке кәсіп иелерінің қолынан шыққан 
бұйымдар көздің жауын алардай. Ба­
сты ерекшелігі, олардың қолынан 
шыққан бұйымдарда ұлттық бояу ба­
сым, экологиялық таза тауарлар. Кәсіп 
иелері алдына мақсат қойып, оған 
жетудегі еңбектері жайлы әңгімелеп 
берді. Осынау насихаттық шара 
отбасылық қиын жағдайда жүрген 
аналарға ерекше серпін беріп, бойла­
рына үміт пен сенім ұялатқандай бол­

ды. Форум барысында психологиялық 
сергіту шаралары да ұмыт қалған жоқ.

Форумның екінші бөлімінде арт-
терапия ойындары өткізілді. Сол 
арқылы әлеуметтік қиын жағдайдағы 
отбасы балаларының мүмкіндіктері 
анықталып, оларға ағылшын, матема­
тика пәндері бойынша қосымша оқыту 
орталықтарына, сондай-ақ, түрлі 
спорттық үйірмелерге бір жылға  сер­
тификаттар берілді. 

Орталық жетекшісі М.Наримова 
мұндай шаралардың кешенді түрде 
жалғасып келе жатқанын айтып, 
өмірдің сан қилы қиындықтарына ду­
шар болса да, отбасы құндылығын 
сақтап, береке-бірлігін арттырып 
отырған аналардың табандылығын 
үлгі етті. Оларға алғыс білдіріп, естелік 
сыйлықтар табыстады.

«СБ» ақпарат.

Өнеге өрісі

Президенттің балалар мен 
жасөспірімдер арасындағы суи­
цид мәселесіне айрықша тоқталуы 
еліміздің білім беру жүйесіндегі 
психикалық саулықты нығайту 
бағытындағы жұмыстарға жа­
ңа серпін береді деп сенеміз. 
Өйткені бұл мәселені білім беру 
және тәрбие жұмысынан бөліп 
қарастыру мүмкін емес. Соңғы 
үш жылда «Bilim Foundation» қо­
ғамдық қорымен бірге арнайы 
бағдарламаны жүзеге асыру ба­
рысында түйген ойымыз осы. 

2015 жылы БҰҰ Балалар 
қорының (UNICEF) ұсынысымен 
республикада алғаш рет кәме­
летке толмағандар арасында 
суицидтің алдын алу бағдарла­
масы пилоттық жоба ретінде Қы­
зылорда облысында енгізілгені 
белгілі. Бағдарлама тиімділігін 
көрсетіп, облыс әкімдігі тара­
пынан толық қолдау тауып, жыл 
сайын іске асып келеді. 

Биыл облыстық білім және 
денсаулық сақтау басқармалары 
қор мамандарымен бірлесіп 6 
бағытта жұмыс істейді. Бірінші 
бағыт – «суицид вахтерлерін» 
дайындау. Суицид вахтерлерін 
қалыптастыру дегеніміз баланың 
тұлға ретінде қалыптасуына әсер 
ететін ересектердің (ата-ана, мек­
теп мұғалімдері мен психолог­
тар, дәрігерлер, білім мекемелері 
басшылары) психикалық саулық 
және жасөспірімдер арасындағы 
суицид жайлы білімін арнайы оқу 
курстары арқылы арттыру. 

Курс барысында қатысушылар 
психикалық саулықтың негіздері, 
мінез-құлықтағы суицидиалды 
белгілер, суицидке итермелеуші 
факторлар және психологиялық 
көмекке мұқтаж жандарға қол 
ұшын созу жолдары туралы оқып 
біледі. Биылғы жоспарға сәйкес, 
алғашқы жартыжылдықта облыс 
бойынша 201 мектеп және кол­
ледж директоры, 2353 сынып пен 
топ жетекшілері, 10 емхананың 
бас дәрігері, 11 бас дәрігердің 
орынбасарлары, 56 денсаулық 
сақтау саласының психологы 
мен 77 әлеуметтік қызметкер, 28 
мектеп инспекторы арнайы се­
минарларға қатысты. 

Екінші бағыт – оқыту курс­

тары мен семинарлар арқылы 
облыстағы педагог-психологтар­
дың кәсіби біліктілігін артты­
ру. Биыл мектепке жаңадан 
жұмысқа қабылданған 46 психо­
лог «Жасөспірімдердің денсау­
лығы мен өмірлік дағдыларын 
қалыптастыру және суицидтің 
алдын алу» бағдарламасы бо­
йынша және 32 педагог-психо­
лог «Денсаулық және өмірлік 
дағдылар» курсы бойынша оқыды. 
Сонымен қатар, өңірдегі педагог-
психологтарға әдістемелік кө­
мек беру мақсатында облыс 
бойынша әр тоқсан сайын аудан­
дарда дөңгелек үстел ұйым­
дастырылып, клиникалық жағ­
даяттарды талдау жүргізілді. 
Клиникалық жағдаяттарды тал­
дау психологтарға өзара тәжірибе 
алмасуға, қажетті мәліметтер 
алуға және кәсіби байланысты 
нығайтуға өз септігін тигізеді. 

Бұқаралық ақпарат құрал­
дары арқылы халықтың психи­
калық саулық жайлы хабарын 
арттыру – балалардың өмірде 
өз орнын табуға көмектесу ба­
ғытында атқарылып жатқан ке­
шенді жұмыстың үшінші ба­
ғыты. «Bilim Foundation» қоры 
мен білім басқармасы маман­
дары әртүрлі телевизиялық 
бағдарламалар және баспасөз 
құралдары арқылы бала пси­
хологиясының ерекшеліктері, 
ата-ана мен мектептің, мектеп 
психологтарының баланың тұлға 
ретінде қалыптасу процесіндегі 
орны, жасөспірімдердің мінез-
құлқындағы өзгерістер жайлы 
танымдық ақпаратпен және са­
рапшылық пікірлерімен жиі бө­
лісіп отырады. 

Сонымен қатар, биыл жазғы 
демалыс алдында облыстағы 
әрбір аудан мен ауылда «Егер 
мен білгенімде...» деп атала­
тын суицидтің алдын алу мақ­
сатында түсірілген шынайы оқи­
ғаға негізделген деректі фильм 
көрсетілді. Нақтырақ айтсақ, 
165 аймақ, 280 мектеп, 16 кол­
леджде фильм көрсетіліп, 7955 
ата-ана фильмді тамашалады. 
Көрсетілім соңында психолог­
тың қатысуымен ата-аналар ара­
сында талқылау өткізіліп, бала 

психологиясы, ата-ана мен бала 
арасындағы қарым-қатынас, суи­
цидтің алдын алу жолдары және 
осы бағытта жұмыс жасайтын 
мекемелер мен мамандар туралы 
ақпарат берілді. 

Келесі бағыт – психология­
лық көмекке мұқтаж балалармен 
тікелей жұмыс. Жасөспірімдер­
дің психикалық, репродуктив­
ті денсаулығын нығайту және 
өмірлік дағдыларын қалып­
тастыру мақсатында барлық ор­
та білім беретін ұйымдардың 
9-сыныптарына «Денсаулық жә­
не өмірлік дағдыларды қалып­
тастыру» курсын енгізу жоспар­
лануда. Психологиялық қолдауға 
мұқтаж жасөспірімдердің өмірге 
деген құлшынысын арттыру, бос 
уақытын тиімді пайдалану, өзін-
өзі бағалау деңгейін көтеру және 
оларды қоғамдық іс-шараларға 
белсенді қатыстыру мақсатында 
түрлі жастар ұйымдарымен бір­
лесіп шаралар атқарылады. 

Бесінші бағыт – поственция, 
яғни, суицид оқиғасынан кейін 
марқұммен туыстық және дос­
тық қарым-қатынаста болған 
адамдарға (ата-аналар, жақын 
туыстар, құрдастар, сыныптас­
тар, педагогтар) психологиялық 
қолдау мен көмек көрсету. Был­
тырғы  оқиғаларды талдай келе, 
поственция бойынша жұмыс 
алгоритмі биыл өзгерді. Егер 
бұрын суицид оқиғасынан кейін 
тек білім беру ұйымдарының 
жұмыстары зерделеніп отыр­
са, қазір әрбір оқиғадан кейін 
кешенді поственция жұмысы 
жүргізіледі. Нәтижесінде психо­
логиялық көмекке зәру жасөс­
пірімдер анықталып, шұғыл түр­
де мамандардың көмегін алды. 
Суицид орын алғаннан кейін, 
балалардың, ата-аналардың жә­
не педагогтардың бойында маза­
сыздық пен үрей ұлғаятыны 
анықталып, оларға психологтар 
көмек қолын созады. 

Алтыншы бағыт – интернет 
пен әлеуметтік желілерде бала 
психикасына кері әсер ететін фак­
торлармен күрес. Жасөспірімдер 
арасында кибербуллингтің ал­
дын алу мақсатында әлеуметтік 
желілерде балалардың психи­
калық саулығына кері әсер ететін 
топтар мұқият қадағаланып, 
олардың қызметіне талдау жаса­
лып отырады. Жыл басынан бері 
әлеуметтік желідегі бірнеше кү­
мәнді топтар анықталып, оларға 
қатысты іс-қимылдар алгоритмі 
дайындалады. Сонымен қатар, 
биыл «Bilim Foundation» қоры 
әлеуметтік желіде суицидке бейім 
балаларды анықтау мақсатында 
жасанды интеллектке негізделген 
арнайы жоба енгізуді қолға алды. 

Қорыта айтқанда, суицид бір 
адамның, бір отбасының немесе 
бір әулеттің ғана мәселесі емес. 
Бірінші кезекте, ол – қоғамның 
проблемасы. Облыста жүргізіліп 
жатқан жұмыстар суицидті қо­
ғамдық мәселе ретінде қарап, 
мемлекеттік мекемелер мен қо­
ғам мүшелері бірлесе атсалысу 
арқылы шешуге бағытталған. 
Сондықтан Мемлекет басшысы 
Қасым-Жомарт Тоқаевтың  ба­
лалар мен жасөспірімдер ара­
сындағы суицид мәселесіне ай­
рықша назар аударуы өте орынды 
және мемлекеттік масштабта 
қайғылы оқиғалардың алдын алу­
ға өз септігін тигізеді деп сенеміз. 

Нұржамал РАХАНОВА,
облыстық оқу 

орталығының әдіскері.

Балалар суицидке 
неге барады? 1. Жеке тұлғалардың мүлік 

салығы, жер салығы және көлік 
құралдарына салығының төлеу 
мерзімдері қандай?

Жеке тұлғалар бюджетке:
- жер салығы мен мүлік салығын 

есепті жылдан кейінгі жылдың 1 
қазанынан кешіктірмей;

- көлік салығын есепті жылдың 
31 желтоқсанынан кешіктірмей 
төлейді.

2. Салықты уақытылы тө­
лемегені үшін айыппұл санкция­
лары болады ма? 

Қолданыстағы Қазақстан Рес­
публикасының Салық кодексінде 
салық міндеттемесін орындаудың 
мерзімі өткен әрбір күн үшін бересі 
сомасына өсімпұл сомасын есеп­
теуді қоспағанда, айыппұл санкция­
лары белгіленбеген.

3. Көлік салығын қалай төлеу 
керек?

Жеке тұлғалар салық төлеуді 
тұрғылықты (тіркелген) жері бойын­
ша  жүргізеді.

4. Егер салық төлеуші тұр­
ғылықты тіркелген жерін ау­
ыстырып, Шығыс Қазақстан 
облысына көшсе, ал көлік бұрын­
ғысынша Алматы облысында 
тіркелген болса, онда жеке тұл­
ғалар көлік құралдарына салына­
тын салықты қайда төлейді?

Салықты тұрғылықты жері 
бойынша бюджетке төлеуі қажет, 
деректемелерін тұрғылықты жері 
бойынша мемлекеттік кірістер бас­
қармасына не 1414 телефоны ар­
қылы Байланыс орталығына хабар­
ласып алуға болады.

5. Автокөлік жол-көлік апаты­
нан кейін бұзылып, пайдаланыл­
май тұр, осы көлік құралы үшін 
салықты төлеу керек пе?

Иә, автомобиль иесі әзірге 
бар және Жол полициясы басқар­
масының органдарында көлік тіркеу 
есебінде тұрған болса төлеуі керек. 
Осындай көлік құралы бойынша 
салық міндеттемесін орындауды 
тоқтату үшін оны тіркеу есебінен 
шығару қажет.

6. Көлік құралдарына салық 
төлеу кезінде өз атыма қате тө­
леп қойдым, ал автокөлік жұ­
байымның атына тіркелген. Енді 
бұл төлемді әйелімнің атына қа­
лай есептесем екен?

Салық кодексінің 101-бабы 
5-тармағына сәйкес салықтың, бюд­
жетке төленетін төлемнің, өсім­
пұлдың артық төленген (өндіріп 
алынған) сомасы басқа салық тө­
леушінің салықтық берешегін өтеу 
есебіне есептеуге жатпайды. Бұл 
адам сомасын қайтару туралы са­
лықтық өтініш бере алады.

7. Егер мен автокөлікті се­
німхат бойынша сатып жіберсем, 
салықтар кімге есептеледі: маған 
ба, әлде автокөліктің нақты пай­

даланушысына ма?
Сіздің меншік құқығыңыз 

екі жақты мәміле жасалған және 
уәкілетті органда тіркелген негізінде 
ғана тоқтатылады, автомобильді 
басқа тәсілдермен сату (сенімхат 
бойынша не сақтандыру бойынша) 
меншік құқығын тоқтатпайды.

Тиісінше, салықтар ресми 
түрде уәкілетті органда тіркелген 
автокөліктің меншік иесіне есеп­
теледі. Бұл ретте сенімхат бойын­
ша көлік құралын беру Азаматтық 
кодексінің нормаларына сәйкес 
мүлікті иеліктен айырумен меншік 
құқығын беру болып табылмай­
ды, тек меншік иесінің атынан 
оны басқаруға немесе мүдделерін 
білдіруге ғана құқық береді.

8. Егер автомобиль ағымдағы 
жылғы тамыз айында сатып 
алынған болса, жеке тұлғадан 
көлік құралы салығын төлеу 
қандай мөлшерде жүргізіледі?

Көлік құралы салығының со­
масы меншік құқығы алынған ай­
дың 1-күнiнен бастап салық ке­
зеңiнiң соңына дейiнгі кезең үшін 
есептеледі. Тиісінше, сіздің жағ­
дайыңызда көлік салығын бес ай 
үшін: ағымдағы жылғы тамыздан 
желтоқсанға дейін төлеу қажет.

9. Көлік құралдарының тір­
кемелері көлік салығын салу 
объектісі болып табылады ма?

Көлік құралдарының тірке­
мелері көлік құралы салығын салу 
объектісі болып табылмайды.

10. Жеке тұлға қалай және қай 
жерде өз бетінше көлік салығын 
есептей алады?

Көлік құралы салығын есеп­
теуді салық төлеушілер өз бетінше 
мынадай сервистерге өтіп: «Элект­
рондық сервистер» - «Калькуля­
тор» - «Көлік салығын есептеу» 
деген парақшалардан немесе http://
kgd.gov.kz/ru/calc/transports деген 
тікелей сілтеме бойынша өтіп, http://
www.kgd.gov.kz порталын пайдала­
нумен жүргізуі мүмкін. Автоматты 
есептеуді жүргізу үшін тиісті ашық 
жолдарды толтырыңыздар.

11. Жер салығын және мүлік 
салығын айқындау үшін салық 
базасы қандай?

Жер салығын айқындау үшiн 
жер учаскесiнiң және (немесе) жер 
үлесінің алаңы, ал мүлік салығы 
бойынша – мүлікті бағалау құны 
салықтық база болып табылады.

12. Жер учаскесіне арналған 
сәйкестендіру құжаттары болма­
ған жағдайда пайдаланушыны 
жер салығын төлеуші ретінде тану 
үшін негіз болып табылатын не?

Жер учаскесіне арналған сәй­
кестендіру құжаттары болмаған 
жағдайда пайдаланушыны жер 
учаскесіне қатысты жер салығын 
төлеуші ретінде тану үшін:  

1) жер учаскесі мемлекеттік мен­

шіктен берілген кезде – мемлекеттік 
органдардың жер учаскесін беру ту­
ралы актілері; 

2) қалған жағдайларда – аза­
маттық-құқықтық мәмілелер негі­
зінде немесе Қазақстан Республи­
касының заңнамасында көзделген 
өзге де негіздерде осындай учаскені 
іс жүзінде иелену және пайда­
лану негіз болып табылады (СК 
499-б.3-т.).

13. Жеке тұлғадан мүлік са­
лығын есептеудің салық базасы? 

«Азаматтарға арналған үкімет» 
мемлекеттік корпорациясы есепті 
жылдан кейінгі әрбір жылдың 1 
қаңтарындағы жағдай бойынша 
айқындайтын салық салу объек­
тілерінің құны жеке тұлғалар үшін 
тұрғынжайлар, саяжай құрылыс­
тары, гараждар бойынша салықтық 
база болып табылады (Салық ко­
дексінің 529-б.1-т.).

14. Ауылшаруашылық мақ­
сатындағы пайдаланылмайтын 
жерлер бойынша жер салығының 
базалық мөлшерлемелерін түзету 
қай жағдайда жүргізіледі? 

Жергілікті өкілетті органдардың 
Қазақстан Республикасының жер 
заңнамасына сәйкес пайдаланыл­
майтын ауыл шаруашылығы мақ­
сатындағы жерге базалық жер са­
лығының мөлшерлемесін он еседен 
асырмай арттыруға құқығы бар (СК 
509-б. 4-т.).

15. 2015 жылы қозғалтқыш 
көлемі 4700 текше см болатын 
2010 жылғы Lexus маркалы ав­
томашинаны сатып алды да, 
анасының атына рәсімдеді, анасы 
«Алтын алқа» орденін иеленген, 
ол көлік салығын төлеуден боса­
тылады  ма? 

Салық кодексіне сәйкес қоз­
ғалтқыш көлемі 4000 текше см. 
асатын және уәкілетті органда 
2013 жылғы 31 желтоқсаннан кейін 
қайта ресімделген автомобильдер 
көлік салығын төлеуден босатыл­
майды, сондықтан аталған норма 
көрсетілген адамдарға қолданыл­
майды.

16. Мен 2-топтағы мүгедекпін, 
мен көлік салығынан босатыла­
мын ба?

Иә, Сіз 2013 жылғы 31 жел­
тоқсаннан кейін көлік құралының 
меншік иесінің ауысуымен байла­
нысты уәкілетті мемлекеттік орган­
дарда тіркелген, қозғалтқыш көлемі 
4 000 текше сантиметрден асатын 
жеңіл автомобильден басқа, салық 
салу объектісі болып табылатын 
бір автокөлік құралы бойынша – 
меншігіңіздегі мотоколяска және 
автомобиль бойынша жеңілдікті 
пайдалана аласыз.

17. Жеке тұлға – мүгедек үшін 
мүлік салығын және жер салығын 
есептеу кезінде қандай салықтық 
жеңілдіктер көзделген?

Мүгедектер меншік құқығын­
дағы барлық салық салу объекті­
лерінің жалпы құнының 1500 есе­
ленген мөлшердегі айлық есептік 
көрсеткіші шегінде мүлік салығын 
төлеуші болып табылмайды. 

Мүгедектер мыналар бойынша:
- тұрғын үй қоры, оның iшiнде, 

оның жанындағы құрылыстар мен 
ғимараттар алып жатқан жер учас­
келерi;

- үй маңындағы жер учаскелерi;
- құрылыс алып жатқан жердi 

қоса алғанда, жеке (қосалқы) үй 
шаруашылығын жүргiзу, бағбандық 
және саяжай құрылысы үшiн 
берiлген жер учаскелерi;

- гараждар орналасқан жер 
учаскелерi бойынша жер салығын 
төлеуші болып табылмайды.

18. Жеке тұлалардың жергі­
лікті салық бойынша берешегін 
қалай тексеруге болады?

Салықтық берешектің, оның 
ішінде көлік құралына салығы 
бойынша берешектің бар-жоғын 
Мемлекеттік кірістер комитетінің 
(www.kgd.gov.kz) сайтында «Элек­
тронды қызмет» - «Салықтық бере­
шектің жоқ (бар) екені туралы 
мәлімет» бөлімінде ЖСН енгізу 
арқылы, сондай-ақ «Электронды 
үкімет» порталында не жергілікті 
жері бойынша МКБ тексеруге бола­
ды.

19. Мемлекеттік кірістер ор­
ганы мүлік және көлік құралы 
бойынша деректер қорын өзек­
тендіру үшін қандай іс-шаралар 
жүргізуде?

Қазіргі уақытта мемлекеттік 
кірістер органдары уәкілетті орган­
дармен деректер қорын өзектен­
діруді жүргізуде. Меншік иелері 
туралы мәліметтер нақтылануда, 
сондай-ақ осындай мәліметтерге 
талдау жасалуда. ҚР ІІМ, ҚР ӘМ, 
ҚР АШМ КУЗР, «Азаматтарға 
арналған үкімет» КЕАҚ ақпараттық 
жүйелерімен өзара онлайн іс-қимыл 
2019 жылғы 4-тоқсанға жоспарлану­
да. Бұл шара салық төлеушілерден 
келіп түсетін өтініштерді қысқар­
туға, сондай-ақ салық сомасын 
дұрыс есептеуге мүмкіндік береді. 

20. Салықтық рақымшылық 
жеке тұлғалардың мүлік салығы, 
жер және көлік салығы бойынша 
берешектеріне әсер етеді ме?

Иә, таратылады. Бұл ретте 
алдыңғы кезең ішінде жеке тұл­
ғада қалыптасқан салықтық міндет­
темелер бойынша 2019 жылғы 31 
желтоқсанға (қоса алғанда) дейінгі 
мерзімде қарыздың негізгі сомасын 
төлеген жағдайда айыппұлдар мен 
өсімпұлдар сомасы рақымшылыққа 
жатады.

Қызылорда облысы бойынша 
Мемлекеттік кірістер 

департаменті.

Қызылорда облысы бойынша Мемлекеттік кірістер департаменті 
жеке тұлғалардың ең жиі қоятын ТОП-20 сұрағына жауап береді

Мемлекет басшысы Қасым-Жомарт Тоқаев «Bіlіm 
jáne Ǵylym!» атты тамыз конференциясының пленарлық 
отырысында сөйлеген сөзінде «Балалар мен жасөспірімдер 
ортасындағы суицид жағдайлары – бәріміз үшін қасірет. 
Балалардың ол қадамға неліктен баратынын бәріміз 
жақсылап ойлануымыз керек. Олардың өмірлік нақты 
ұстанымдарын қалыптастыру – тәрбие беру процесі 
сапасының түпкі талабы болуы тиіс» деп мектеп 
оқушыларының психикалық саулығына ерекше көңіл бөлу 
керегін атап  өткен болатын. 

Жалпыға бірдей декларациялау  
2021 жылдан бастап кезең-кезеңмен 
енгізілетін  болады.

Бірінші кезеңде 2021 жылдың 
1 қаңтарынан бастап мемлекеттік 
қызметшілер мен олардың жұбай­
ларынан, сондай-ақ оларға теңес­
тірілген адамдардан және олардың 
жұбайларынан декларациялауды 
бастау ұсынылады.

Екінші кезеңде 2023 жылғы 1 
қаңтардан бастап – мемлекеттік кә­
сіпорындардың қызметкерлері (бі­
лім беру, денсаулық сақтау, мәде­
ниет, спорт және т. б. саласын қоса 
алғанда) және олардың жұбайлары.

Үшінші кезеңде 2024 жылғы 
1 қаңтардан бастап – заңды тұлға­
лардың басшылары мен құрылтай­
шылары және олардың жұбайлары, 
дара кәсіпкерлер мен олардың жұ­
байлары.

Төртінші кезеңде 2025 жылдың 
1 қаңтарынан бастап халықтың 
қалған санаттары.

Бұл ретте әрбір кезеңнің қоры­
тындылары талданып, проблемалық 
мәселелер анықталатынын және 
заңнаманы, әдіснаманы және ақпа­
раттық жүйелерді жетілдіру бойын­
ша шаралар қабылданатынын атап 
өту маңызды.

Жалпыға бірдей декларация­
лауды енгізген кезде  жеке тұлға­
лардың декларацияларын кім 
ұсынуға тиіс?

Қазақстанның кәмелетке толған 
азаматтары, оралмандар және тұруға 
ыхтиярхаты бар адамдар;

Кәмелетке толмаған тұлғалар 
– тұрғын үй құрылысында қатысу 
үлесі, олардың атына тіркелген 
мүлкі, банктік шоттарда ақша сома­
сы, дебиторлық берешек және (не­
месе) кредиторлық берешек болған 
жағдайда;

Шетелдіктер – Қазақстан аума­
ғында мүлкі немесе тұрғын үй құры­
лысында қатысу үлесі болған жағ­
дайда.

Жалпыға бірдей декларация­
лау кезінде жеке тұлғалар қандай 
декларация нысандарын тапсы­
руға тиіс?

Декларациялау жүйесіне енген 
кезде 250.00-нысандағы жеке тұл­
ғаның активтері мен міндеттемелері 

туралы декларация ұсынылатын 
болады, онда меншік құқығындағы 
мүлікті, соның ішінде пәтерлерді, 
машиналарды, банктердегі салым­
дарды міндеттемелерін көрсету қа­
жет.  Кейіннен халық жыл сайын 
кірістер, сатып алған мүлік туралы 
декларацияны тапсыратын болады. 
Бұл ретте жыл ішінде еңбекақы, 
зейнетақы, стипендия алған және 
басқа кірістерді алмаған немесе 
мүлігін сатпаған тұлғалар  қандай 
да бір цифрларды көрсетуінсіз бір 
парақтағы  қысқаша декларацияны 
тапсыратын болады. Егер адамның 
кірістері молырақ болса, ол толық 
декларацияны ұсынуы тиіс.   

Декларацияларды ұсыну мер­
зімдері:

Жеке тұлғалардың декларация­
ны электрондық түрде ұсынуын ын­
таландыру мақсатында декларация­
ны ұсынудың 2 мерзімі көзделген:

15 шілдеге дейін – қағаз тасы­
малдағышта;

15 қыркүйектен кешіктірмей   –  
электрондық түрде.

Жалпыға бірдей декларация­
лау шеңберінде қандай қосымша 
салық шегерістері көзделген?

Жеке тұлғалардың әлеуметтік  
мүдделілігі мақсатында жалпыға 
бірдей декларациялау шеңберінде 
қосымша салық  шегерістері көздел­
ген:

көпбалалы отбасылар  үшін 
ата-ананың бірінің күнтізбелік жыл 
ішіндегі  ең төмен еңбекақының 24 
еселенген мөлшерінен артық емес 
көлемінде;

оқуды төлеуге – күнтізбелік жыл 
ішіндегі  ең төмен еңбекақының 10 
еселенген мөлшерінен артық емес;

банктік қарыздар бойынша сый­
ақыны төлеуге – ең төмен еңбек­
ақының 10 еселенген мөлшерінен 
артық емес;

медициналық қызметтерге – 
күнтізбелік жыл ішінде белгіленген 
ең төмен еңбекақының 10 еселенген 
мөлшерінен артық емес.

Қызылорда облысы бойынша
Мемлекеттік кірістер 

департаментінің Өндірістік емес 
төлемдер басқармасы.

Жеке тұлғалардың кірістері мен мүлкін 
жалпыға бірдей декларациялау

Хабарландыру
Қызылорда облысының экономика және бюджеттік жоспар­

лау басқармасы басшысының орынбасары Нұрасылова Алмагүл 
Рахманбердіқызы Қазалы ауданында «4-ші деңгейлі Бюд­
жет» тақырыбында жеке тұлғаларды және заңды тұлғалардың 
өкілдеріне жеке қабылдау жүргізеді.

Қабылдау жүргізілетін уақыт: 7 қараша 2019 жылы, сағат 
12.00-13.00 аралығы.

Қабылдау жүргізілетін орын: Қазалы ауданы, Әйтеке би 
кенті, Пірімов көшесі, 5г, «Nur Otan» партиясы Қазалы аудандық 
филиалының ғимараты.»

Салық төлеушілер назарына!
Қазақстан Республикасының заңнамасына сәйкес міндетті әлеуметтік 

медициналық сақтандыру аударымдарын және (немесе) жарналарды, есеп­
телген өсімпұлды төлеудің толықтығын және уақытылығын бақылауды 
Мемлекеттік кірістер органдары жүзеге асырады.	

Аударымдардың және (немесе) жарналардың уақытылы аударылмаған 
сомаларын мемлекеттік кірістер органдары өндіріп алады және төлеуші 
оларды Қазақстан Республикасының Ұлттық Банкі белгілеген қайта 
қаржыландырудың 1,25 еселенген ресми мөлшерлемесі мөлшерінде мерзімі 
өткен әрбір күн үшін (қорға төлеу күнін қоса алғанда) есепке жазылған 
өсімпұлмен бірге қордың шотына аударуға тиіс.	

Жұмыс беруші болып табылатын төлеуші есепке жазылған аударым­
дар және (немесе) жарналар жөніндегі мәліметтер көрсетілетін жеке та­
быс салығы мен әлеуметтік салық бойынша декларациясын Қазақстан 
Республикасының салық заңнамасында белгіленген мерзімде, есепті 
тоқсаннан кейінгі екінші айдың 15-күнінен кешіктірмей ұсынуға міндетті.	
Аударымдарды  және жарналарды есептеуді және аударуды жұмыс беруші 
ай сайын жүзеге асырады, яғни табыс төленген есепті айдан кейінгі айдың 
25-нен кешіктірілмей аударылуы тиіс.

Қызылорда облысы бойынша 
Мемлекеттік кірістер департаменті.

Құдіреті күшті Алланың 
ісіне мойынсұнбасқа амал бар 
ма пендеде? Отбасының тірегі, 
балаларының қамқоршысы, аға­
йын-туыстың жанашыры, құда-
жекжаттың ардақтысы болған Бау­
ыржан Әлімханұлы Әбдірахманов 
71 жасында Алланың әмірімен бұл 
фәни жалғанды тастап, қайтпас 
сапарға аттанып кете барды. Асыл 
жары, сүйкімді балалары мен 
қылықты немерелерінен ажырап, 
өмірден озғанына да 40 күннің 
жүзі болды.

Құдамыз Бауыржан өмірінің 

40 жылын фотосурет түсіруге ар­
нап, халыққа адал қызмет етті. 
Еліміз егемендік алған алғашқы  
жылдарында-ақ осы маманды­
ғының негізінде Қармақшы ауда­
нының орталығында бірінші бо­
лып жеке кәсібін ашты. Өмірінің 
ақырына дейін осы іспен айналы­
сып, бірнеше шәкірттер тәрбиелеп 
шығарды. 

Ардақты жан отанасы Жаңыл­
таймен 45 жыл бір шаңырақ ас­
тында мағыналы ғұмыр кешіп, 
екі ұл, екі қызды болды. Ұлын 
ұяға, қызын қияға қондырып, не­
мере сүйді. Балаларының өздері 
қалаған мамандықтарын иеленіп, 
азаматтық дәрежеге жетулері жо­
лында бар күш-жігерін аямады. 
Өзі де жас кезінен бокспен айна­
лысып спорт шеберлігіне үміткер 
болған ол, әсіресе ұлдарының 
спорттың осы түрімен айналысуы­
на барынша қамқорлық жасады. 
Соның арқасында Өміржаны 
бокстан әлем чемпионы дәрежесін 
иеленді. Оған облыс қана емес, 
бүкіл ел қуанды.

Топырағың торқа, жайың жан­
натта болсын, асыл азамат!

Еске алушылар: құдалары.

 Өмірге құштар жан еді
Қызылорда облысының кә­

сіпкерлер палатасы «Қызылорда 
облысы кәсіпкерлер палата­
сының кәсіпкерлердің құқы­
ғын қорғау және әкімшілік ке­
дергілерді азайту бөлімінің 2 
санатты сарапшысы» бос лауа­
зымына конкурс жариялайды.

Аталған қызметке үміткер­
лерге келесі талаптар қойылады:

Білімі: Жоғары заңгерлік бі­
лімі.

Талап етілетін кәсіби тәжіри­
бесі: 3 жылдан кем емес немесе 
ҰКП жүйесіне кіретін ұйымдарда 
1 жыл және одан да көп жыл кәсіби 
жұмыс тәжірибесі болған жағдайда 
кемінде 2 жыл жұмыс өтілінің бо­
луы;

Талап етілетін кәсіби білімі: 
лауазымы бойынша мамандануы­
на сәйкес келетін салалардағы 
қатынастарды реттейтін ҚР нор­
мативтік-құқықтық актілерін білу, 
оның ішінде:

-  ҚР Конституциясы;
-  ҚР Кәсіпкерлік кодексі;
-  ҚР Азаматтық кодексі;
-  ҚР Азаматтық іс жүргізу ко­

дексі;
-  ҚР Жер кодексі;
-  ҚР Әкімшілік құқық бұзушы­

лық туралы кодексі;
-  ҚР «Ұлттық кәсіпкерлер па­

латасы туралы» Заңы;
-  ҚР «Құқықтық актілер тура­

лы» Заңы;
-  ҚР «Мемлекеттік көрсетілетін 

қызметтер туралы» Заңы;
-  ҚР «Мемлекеттік сатып алу 

туралы»;
- ҚР «Қазақстан Республика­

сындағы сәулет, қала құрылысы 
және құрылыс қызметі туралы»; 

-   «ҚР Рұқсаттар және хабарла­
малар туралы» Заңы;

- «ҚР Жеке және заңды 
тұлғалардың өтініштерін қарау 
тәртібі туралы» Заңы;

- осы санаттағы нақты лауазым 
бойынша мамандануына сәйкес 
келетін салалардағы қатынастарды 
реттейтін ҚР нормативтік-құқық­
тық актілер;

- осы лауазым бойынша функ­
ционалдық міндеттерді атқару 
үшін қажетті өзге де міндетті бі­
лімі.

Лауазымдық міндеттермен 
байланысты белгілі бір сала­
дағы арнайы дағдылары: мем­
лекеттік органдармен өзара әре­
кеттесу тәжірибесі, кәсіпкерлік 
субъектілерінің мүдделерін сот­
та, әртүрлі мекемелерде, салық­
тық, құқық қорғау және өзге де 
мемлекеттік органдарда білдіру 
тәжірибесінің болуы, жеке кәсіп­
керлік субъектілерінің мүдделерін 
қозғайтын заң жобалары және өзге 
де нормативтік құқықтық актілер 
тұжырымдамаларына міндетті 

сараптаманы жүзеге асыра алуы, 
жергілікті атқарушы органдардың 
кәсіпкерлік қызмет саласындағы 
функцияларын бәсекелес ортаға 
беру мәселелері бойынша ұсы­
ныстар әзірлей алуы.

Жеке сипаттамалары: дамы­
ған логикасы мен сараптама жа­
сай отырып ойлау қабілетінің 
болуы; қойылған міндеттерді ше­
шуге креативті және жүйелі көз­
қарасының болуы; құқықтық көмек 
көрсету және заңды тұлғалармен 
жұмыс жасай алуы; ақпараттың 
үлкен көлемімен жұмыс жасай 
білуі; келіссөздер жүргізе алуы; 
бастамашылдық қабілеті, туын­
дайтын мәселелердің стандарт­
ты емес, жаңа шешу жолдарын 
ұсына алуы; іскерлік хат алмасу, 
іскерлік қарым-қатынас жүргізуі; 
орындаушылық, ұқыптылық және 
жауапкершілік қасиеттері.

Түйіндемені ағымдағы 
жылдың 12 қарашасына 

дейін kyzylorda@atameken.kz 
электронды поштасына не­

месе Қызылорда облысының 
кәсіпкерлер палатасына 
қалдыруыңызға болады. 

Мекен-жайы: Қызылорда қ., 
Желтоқсан к-сі, ғимарат 12, 

11-қабат, №1105 каб., байланыс 
тел.: 8 (7242) 40-09-81.  

Хабарландыру

Хабарлама
 «ПетроҚазақстан Құмкөл Ресорсиз» АҚ және «ТОРҒАЙ-

ПЕТРОЛЕУМ» АҚ «Кұмкөл кен орнын игеру жобасының» «Қоршаған 
ортаға тигізетін әсерін алдын ала бағалау» жобалық құжатын 
мемлекеттік экологиялық сараптамадан өткізуге 120008, ҚР, Қызылорда 
қ., Желтоқсан көшесі,150, телефон: 8 (7242) 23-02-44 мекен-жайында 
орналасқан Қызылорда облысы бойынша Экология департаментінің 
қарауына ұсынылатындығын хабарлайды.

 Барлық сұрақтар бойынша төмендегі адреске хабарласуға болады: 
Тұяқов Наурызбек және Мұрталиев Замир. e-mail: tuyan1@nipi.kz және 
zamir.murtaliev@nipi.kz тел.: 8-7292-600208 вн:168, 207.

«Сыр медиа» ЖШС ұжымы Арал аудандық «Толқын» газеті бас 
редакторының орынбасары Мәди Құрманалиевке әкесі 

Жасұланның
қайтыс болуына байланысты қайғысына ортақтасып, көңіл айтады.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 

“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор  Ғазиза ӘБІЛДА.

ЖӘРМЕҢКЕ ӨТЕДІ

ПОЭЗИЯ

ӨНЕР

ПРОСТАТИТ, АДЕНОМА, НЕСЕП ШЫҒАРУ ҚЫЗМЕТІНІҢ БҰЗЫЛУЫ, 
БЕЛСІЗДІК?! КӨМЕК ЖАНЫҢЫЗДА!

Простатит, қуықасты безінің аденомасы, несеп шығару қызметінің 
бұзылуы, эректилді дисфункциясы орта есеппен әр үшінші ер адамда 
кездеседі. Бұл ауру көбінесе жас ұлғайған кезде, ағзаның қорғаныш 
қасиеті әлсірегенде,  гормондық теңгерім бұзылғанда, несеп шыға-
ру-жыныс жүйесі мүшелерінің  регенерациялануы нашарлағанда бе-
лең алады.

Простатит және қуықасты безі аденомасы жекелей де, екеуі бір мез-
гілде де қатар жүре алады. Бұл екі ауру әртүрлі себептерден пайда бола-
ды, бірақ ұқсас асқынуларға әкеліп соғады. Оның себебі мынада.

Простатит 95% жағдайда созылмалы, жұқпалы емес ауру түрінде 
кездеседі. Көбінесе оның пайда болуы зиянды әдеттерге, суық тигізуге, 
кіші жамбас мүшелеріндегі қан айналымының бұзылуына, сирек немесе 
бей-берекет жыныстық қатынасқа түсуге байланысты болады. Қуықас
ты безі қабынып, ісініп, осы арқылы өтетін несеп жолы арнасын қы-
сып тастайды. Соның салдарынан зәрдің шығуы тежеліп, дәретханаға 
барғысы келу жиілейді. Мұның барлығы ыңғайсыздық пен шап бөлігіндегі 
ауырсынуға ұласады. Уақыт өте келе жыныстық қызметтің бұзылуы, 
жыныстық әлсіздік пайда болады.

Қуықасты безінің аденомасы гормоналдық бұзылулар нәтижесінде 
пайда болады. Ерлер гормоны – тестостеронның азаюы және ағзада 
эстроген – әйел гормонының артуы қуықасты безінің ісінуіне ұшырата-
ды. Ол, өз кезегінде, простатит сияқты зәр шығарудың ұқсас ауытқу-
ларын өршітіп, несеп жолы арнасын қысады, жыныстық бұзылуды және 
әртүрлі сипаттағы ауырсынуларды тудырады.

Емделмеген жағдайда, бұл аурулар асқынып, отадан басқа ем-шара 
көмектесе алмайтын, қайтымсыз сипат қабылдауы мүмкін. Сондықтан, 
сіз несеп-жыныс жүйесінің жұмысында мұндай ауытқуларға тап болсаңыз, 
тез арада маманнан көмек сұраңыз.

Осы урологиялық ауруларды емдеу үшін біз көптеген дәрілер мен ем-

шараларға қарағанда, ауру белгілерін алып қана қоймай, несеп-жыныс 
жүйесінің мүшелерін әртүрлі аурулардан жылдар бойы сенімді қорғай 
алатын, дерттің түпкі себебін жоятын, "Уропротектор" препаратын 
пайдалануды ұсынамыз.

Бұл – кешенді препарат. Оның әсері қабынуды және қуықасты безінің 
ісінуін жоюға, несеп-жыныс жүйесінен ауру тудыратын бактерияларды 
шығаруға, зәр айдауды қалыпқа келтіруге бағытталған.

"Уропротектор" препаратын қолданудың бірінші сатысында-ақ ыңғай-
сыздық, шап аймағындағы ауырсыну, үрпі арнасындағы шаншу жоғалады. 
Одан әрі кіші жамбас мүшелерінде қан айналымы жақсарады, қуықасты 
безі мен қуықтың икемділігі қалпына келтіріледі, бұдан кейін олар өз қыз
меттерін толық орындай бастайды. Сондай-ақ, препарат гормоналды 
тепе-теңдікті қалпына келтіре отырып, еркектердің басты гормоны – 
тестостерон өндірісін ынталандырады. Осының есебінен, қуықасты безі 
аденомасының дамуын тойтарады және эрекцияны күшейтеді. 

"Уропротектор"- простатит, қуықасты безінің аденомасы, зәр шыға-
рудың бұзылуы, эректилді  дисфункциясын емдеуде жақсы сипаттама-
ларға ие болды. Сонымен қатар, "Уропротектор" компоненттері, ағза-
дағы бос радикалдардың санын тиімді түрде төмендетеді, сол арқылы 
простата обырының пайда болуы мен дамуынан қорғайды.

Турасын айтқанда, бұл ерлердің көптеген урологиялық проблемалары-
на көмектесетін қуатты құрал!

Препарат барлық қажетті сынақтардан өтіп, отандық және халық
аралық сертификаттармен мақұлданған. Кез келген жаста салауатты, 
белсенді жыныстық өмірден бас тартпаңыз!

НАЗАР АУДАРЫҢЫЗ! НАУҚАН ЖҮРУДЕ! 
«УРОПРОТЕКТОР» КУРСТЫҚ БАҒДАРЛАМАСЫНА 

ТАПСЫРЫС БЕРСЕҢІЗ, -30% ЖЕҢІЛДІК!

Негізгі әсер етуші заттар: препарат құрамына химиялық құрауыштар кірмейді. 
Мөлшері және қолдану тәсілі: қабылдау ұзақтығы 1 айдан бастап.
Қарсы көрсетілімдер: жеке құрауыштардың сәйкес келмеуі.

Мына телефон арқылы кеңес ала аласыз және «Уропротекторға» тапсырыс бере аласыз:  
8 727 321 22 92 немесе uroprotector.kz сайты арқылы.

Табиғат женьшеньді мінсіз 
қылып жаратқан. Қазіргі зама-
науи технолог-ғалымдардың не-
гізгі мақсаты женьшеньнің бар-
лық пайдалы қасиеттерін сақтай 
отырып, дәрінің ең тиімді түрін 
жасап шығару. Сонымен қатар, 
құрамындағы барлық заттар 
бір-бірінің емдік қасиетін төмен-
детпей, бірлесіп, пайдалы қаси-
еттерін арттыру. Женьшеньнің 
жапырақтары мен тамырынан 

дайындалған мицеллярлы түр-
дегі тұңбаны қолданудың арқа-
сында  бұл фитонаноцевтикалық 
бальзам организмге жақсы еніп, 
белсенді мицеллярлық құрамы 
азқазан-ішек жолдарына тез сіңу 
қабілетіне ие. Жоғарғы белсен-
ді компонент «Женьшень – өмір 
қуаты» фитонаноцевтикалық 
топтамасы тонусты көтеріп, ағза-
ның жағымсыз әсерлерге қарсы 
тұру қабілетін арттырып, қабыну 

процестерін жояды. Сондай-ақ, 
бактерияға және вирусқа қарсы 
әрекет етіп, қан қысымын реттеп, 
қанның құрамын қайта қалпына 
келтіріп, өкпе мен бронхтарды, 
қанды тазартып, ішкі секреция 
бездерін, зат алмасуды жақсар-
тып, тас түзілуіне 
кедергі келтіреді. 

Мына телефондар арқылы 
маманнан кеңес алып, 

тапсырыс беруге болады:
8 702 911 55 55, 8 777 114 13 20,   

8 727 327 88 02

«Женьшень» бальзамы, «Саган Дали» капсуласының 
қасиеті және «Кудзу»  тамшылары туралы СІЗ МЫНА 
КҮНІ ӨТКІЗІЛЕТІН САТЫЛЫМ КЕЗІНДЕ БІЛЕ АЛАСЫЗ: 

Қызылорда қаласында 16 қараша күні сағат 10.00-11.00 
аралығында Ә.Тәжібаев атындағы кітапханада. 

Абай даңғылы, 53 Д, 1-қабат, конференц зал.

ҒЫЛЫММЕН ДӘЛЕЛДЕНГЕН ТАБИҒАТ КЕРЕМЕТІ

«Женьшень - өмір қуаты» бальзамы 
– (Сәйкестік декларациясы ЕАЭС №RU 
Д-RU.АД81.В.14213, 24.07.2018 жылдан 
23.07.2021 жылға дейін жарамды)

 Жүрек-қан тамыры жүйесі жұ-
мысының бұзылуы (жүрек әлсіздігі, 
жүректің ревматикалық ауруы, ате-
росклероз,  вегетотамырлы  дисто-
ния, тахикардия және т.б.).

 Жүйке жүйесі ауруларында;
 Гипертония мен гипотония 

кезінде қан қысымын реттеу;
 Ревматизм, артрит, артроз, 

буын аурулары, остеохондроз, по-
дагра кезінде;

 Имунитетті көтеру және ағза-
ның жалпы жағдайын жақсарту;

 Түрлі инфекциялық, бак
териялық және вирустық аурулар-
да;

 Тыныс алу жолдарының ин-
фекциялық және қабынуында;

 Ас қорыту жүйесі аурула-
рында (ас қорытудың бұзылуы, га-
стрит, он екі елі ішек және асқазан 
жарасы)

 Бауыр ауруларында;
 Бүйрек және несеп шығару 

жолдарының ауруларында;
 Өт жолдарының дискинезия-

сы, өтте тас жиналу кезінде;
 Простатит, простата адено-

масы кезінде;
 Терінің инфекциялық-аллер

гиялық ауруларында;
 Қант диабетінде;
 Қан тамырының ауытқула

рынан болған көз ауруларында;
 Ісік кезіндегі өзгерістерде;

«ЖЕНЬШЕНЬ – ӨМІР ҚУАТЫ» – 

Биологиялық активті 

қоспалар 

дәрілік 

зат болып 

табылмайды.

БІЗДІҢ КЛИЕНТТЕРІМІЗ БІЗ ТУРАЛЫ:

Бір курсқа 
бальзамның

қорабын 
қабылдау 
ұсынылады.8

«Огненный корень» кремінің 
бағасы – 3500 тг

Акция 3+1, бір курсқа – 4 крем 
ұсынылады.

Мылтықбаева Ажар, 73 
жаста, Түркістан обл., Түлкі-
бас ауд., Майтөбе ауылы

– Жас ұлғайғасын ба, бо­
йымда аурулар көп. Қан қы­
сымым жоғарылап қажытатын. 
Екі тізем мен белім қақсап, 
жүргізбейтін. Бүйрегім ауырып 
мазалайтын. Бір жыл бұрын 
«Женьшень» бальзамы жайлы 

газеттен оқып, бальзамның 2-3 курсын қабылда­
дым. Бальзамды ішкеннен соң қан-қысымым қалы­
пқа келді. Дәрі-дәрмек ішпейтін болдым. Тізем мен 
белімнің ауырғаны басылып, қимыл-қозғалысым 
жақсарды. Бүйрегімнің ауырғаны қойды. Күш-қуа­
тым артып, өзімді жақсы сезініп жүрмін. Енді үйде­
гі келінім де «Женьшень» бальзамын қабылдауда. 
Жас болғанмен, денсаулығында кінәрат көп. Со­
нымен, біз отбасымызбен «Женьшень» бальзамын 
ішіп, денсаулығымыз жақсаруда. Өзімізді жақсы 
сезінудеміз, әлсіздік басылып, қимыл-қозғалысы­
мыз жеңілдеді. 

«Отты тамыры» кремі 
буындардағы ауырсынуды, 
ісіну мен қабынуды жояды, 
буын қапшығындағы қан 
айналымы мен минералды 
алмасуларды жақсартады.  
Хондроитиннің көмегімен 
шеміршектің қалыпқа кел­
уін тездетеді.

Сейілов 
Үргеніш, 
Қызылорда 
облысы, Арал 
қаласы 

– Менің 
жасым 62-де. 
Көп жылдар 
бойы буын 
а у р у ы н а 
ш а л д ы ғ ы п , 
қолдарым мен аяқтарым сырқырап 
ауыратын. Буындарым  мен 
аяқтарым ісіп, мазалайтын. Жүріп-
тұруым қиындап кетті.  «Отты 
тамыр» кремін  қолданғаныма  
1 ай болды. Ауыратын жерлеріме 
күніне 3 мезгіл сылап жағамын.  
Буын ауруы қазір мазаламайды. 
Аяқтарымның ісінгені кетіп, қан 
айналымы жақсарды.  Қазір емін-
еркін қозғаламын.

Байесова Каззима 
63 жаста, Ақтөбе обл., 
Шалқар ауданы, ст. 
Қотыртас

– Мен «Женьшень»  
бальзамын іше бастағаныма 
4 айдан асты.  Көптен бері 
аяқ-қолдарым сырқырап  
ауыратын. Асқазан-өт жол­
дарым мазалап, аузыма 
әрдайым қышқыл дәм келіп 

тұратын. Қан қысымым өте төмен болатын 
– 80/40. Үнемі әлсіздік, бас ауруы, ангинам 
(тамағым көтеріліп), ауа райына байланысты 
жөтел пайда болды. Осы бальзамды іше 
бастағалы,  жөтелім мазаламайды, аяқ-
қолдарымның сырқырап ауырғаны басылды. 
Асқазанымның жұмысы дұрысталып, 
аузымдағы  қышқыл дәм мүлдем жойылды. 
Қан қысымым 110/80  қалпына  келіп, бас 
ауруы, әлсіздік кетті. Өзімді сергек сезінемін, 
көңіл күйім жақсы. Осы “Женьшень” 
бальзамын өндірушілерге рахмет.

Бір қораптың    
бағасы –  4000 теңге.

3 қорапша алсаңыз,
4-ші қорапша ТЕГІН

Қанатбаева Рита,   
53 жаста, Алматы 

– Мені көп жылдар 
бойы әлсіздік пен жүрек 
аурулары мазалап, өт 
жолдары  мен бауырым 
ауыратын. Созылмалы 
бронхит, ентікпеден де  
азап шегемін. Осыдан 3 
ай бұрын туысқандарым­

нан  «Женьшень» бальзамы туралы  жақсы 
пікірлер естідім. «Женьшень – өмір қуаты» 
бальзамы туралы газеттен оқып, пайда­
лана бастадым. Бальзамды ішкенге дей­
ін көп дәрі-дәрмектер қабылдадым, әсері 
көңілімнен шықпады. Бальзамды ішкеннен 
бері денсаулығым жақсара бастады. Жүрек 
ауруы қазір мазаламайды. Ентікпе деген не 
екенін ұмыттым. Бауырым мүлдем мазала­
майды. Созылмалы бронхиттен, әлсіздіктен  
айықтым. Қазіргі таңда денсаулығым жақсы. 
Сіздерге алғысым шексіз, рахмет!

Қолдану әдісі: күніне 3 рет тамақтанудан 30 минут бұрын 1 шай қасық 
бальзамды аузыңызда 30-40 секунд ұстап тұрып, содан кейін жұтасыз. 

БАЛЬЗАМДЫ ПАЙДАЛАНУҒА ҰСЫНЫЛЫМ:

1 қарашадан бастап өз атыңыз­
дан үшінші тұлғаларға мекенжай 
мәліметтерін көруге рұқсат беретін 
сервис қызмет көрсете бастайды. 
Оның қалай жұмыс істейтінін бү­
гін #OqyToqy айдарында толығы­
рақ айтып береміз!

Egov.kz порталында қызмет қа­
лай аталады?

• Үшінші тұлғалардың анықта­
маларды алу сервисі

Қызметті онлайн қалай алу ке­
рек?

• Өз атыңыздан үшінші тұлға­
ларға мәліметтерді көруге рұқсат 
беру үшін мәліметтерді сұратушы 

тарап порталда авторизациядан өтіп немесе тіркеліп, қызметке онлайн 
тапсырыс беру батырмасын басуы керек;

• Сұрау жасатқан тарап сіздің ЖСН-іңізді енгізуі қажет;
• Берілген анықтамалар мен қызметтер ішінен «Мекенжай мәлімет­

терін сұрату» қызметін таңдап, ЭЦҚ-мен немесе смс-пароль көмегімен 
қол қоюы керек;

• Бұл ретте, сізге келген смс-хабарламада үшінші тұлғаның сіздің 
атыңызға мәліметтерді сұратқаны және оған рұқсат беруіңізді сұрайды. 
СМС-ке жауап 2 сағат ішінде берілуі керек. 

‼Ескерту: Жүйені пайдалану үшін сұратушы тарап пен мәлімет­
терді ұсынуға рұқсат беруші тараптың ЭЦҚ немесе мобильді азаматтар 
базасында тіркеуі болуы шарт.

EGOV БҰРЫШЫ

Тыңдарманның 
ыстық ықыласына 
бөленген «Сыр сама-
лы» вокалды аспапты 
ансамбліне биыл – 10 
жыл. Осыған орай 
А.Тоқмағамбетов 
атындағы мәдениет 
үйінде «Ырғақ рауан-
даған жылдар» тақы-
рыбында салтанатты 
шара өтті. 

Мерекелік концертке 
келушілердің қатары қалың 
болды. Шарада облыстық 
мәдениет, архивтер және 
құжаттама басқармасының 
басшысы Мира Әбуова құт­
тықтау арнап, жылы лебізін 
жеткізді. 

– Ансамбль тарихы 
әріден басталады. Ол бір­
неше жылдан бері шығар­
машылық ізденісін шыңдап, 
заман үніне ілесе білді. Ең 
бастысы, шағын ұжымның 
жеткен жетістігіне, алған 
белесіне талғамы биік 
тыңдарман куә. Ансамбль – 
облыстық «Тұран әуендері»  
вокалды-аспапты ансамбль­

дер конкурсының лауреаты, 
халықаралық «Jazz Wave 
Aktau kz» өнер фестивалінің 
«Каспий джемі» джаз му­
зыка байқауының жүлделі 
орын иегері. Қазір топ құра­
мында 13  білікті музыкант 
жұмыс істейді. Ән өнерінде 
өз орнын қалыптастырып, 
шабыт шағаласын биікке 
ұшыра білген олардың ең­
бегі бір төбе. Өнер әлемінде 
өрістеріңіз кеңейіп, шабыт­
тарыңыз шарықтай берсін, 
– деді М.Әбуова құттықтау 
сөзінде.

Кеште сахна төріне кө­
терілген ансамбльді жи­
налған қауым қол соғып, 

ерекше құрметпен қарсы 
алды. Әрі қарай ансамбль 
Әбдіхалық Мұстафаевтың 
жетекшілік етуімен Кэнди 
Далфердің  30 жыл бойы 
хит парадтардан орнын бер­
мей келе жатқан «Lily Was 
Here» композициясын тарту 
етті. Концертте Жаңақорған 
ауданының «Экспресс» во­
калды аспапты ансамблі 
мен Сырдария ауданының 
«Ритм» вокалды аспапты 
ансамблі де өнер көрсетті. 
Осылайша, әдемі әнге бө­
леген кеш тыңдарманын 
бей-жай қалдырмады. Олар 
көтеріңкі көңіл-күймен ән­
детіп тарқасты.

Сахна төрінде – 
«Сыр самалы»

Мөлдір ҚАЛЫМБЕТ.

Шараны іргелі оқу орнының 
ғылыми-техникалық кітапханасы 
және Ә.Қоңыратбаев атындағы 
әдеби үйірме ұйымдастырды. Уни­
верситет оқытушылары Г.Оралова 
ақын өлеңдерін талдап, ғылы­
ми-танымдық баяндама жаса­
са, А.Әбдіразақова қаламгердің 
шығармашылығын, оның ішінде 
журналистік туындылары мен 
жазу шеберлігін, аудандық газет­
те қызмет еткен кезеңдегі шығар­
машылық ізденісін, сұхбаттарының 
ерекшеліктерін баяндады. Сон­
дай-ақ, студенттерге шеберлік саға­
тын өткізуге ұсынысын білдірді. 

 – Ғазиза Әбілдамен бір өңір­
де жүрсек те жолымыз түйіспеген 
екен. Бірақ мен Ғазизаны әлеумет­
тік желі арқылы жақсы танимын. 
Үнемі өмір жайлы философиялық 
толғамдары мен өлеңдерін, өзге 
адамдардың жазғандарына білдір­
ген байсалды пікірлерін қадағалап 
оқимын. Ойын салмақты жеткізе 
алатыны, мәдениеттілігі мен қа­
рапайымдылығы, кеңдігі, үнемі 
жақсы бағытта пікір білдіргені 
ұнайтын. Кей кездері жазбалары 
көрінбей қалса, парақшасына кіріп 
оқимын, өлеңдеріндегі сипатталған 
өмір болмысы, әйел нәзіктігі ұнай­
ды. Міне, бүгін осы қасиеттермен 
қатар шығармашылыққа адалдығы, 
көпшілдігі, қанағатшылдығы, кіші­
ге құрмет көрсете алатындығын 
да көрдім. Осындай әсерлі кештің 
куәсі болуға ұйытқы болған қазақ 
тілі мен әдебиеті және журналис­
тика кафедрасының жанындағы 
«Ә.Қоңыратбаев атындағы әдебиет 
үйірмесінің» және оның жетекшісі 
ф.ғ.к Айман Айтбаева апайымызға 

зор алғыс білдіреміз, – деді оқы­
тушы А.Әбдіразақова.

Кеш барысында ақынға қолдау 
көрсетіп келген Асылзат Арыстан­
бек, Гаухар Қожахметова да Ғ.Әбіл­
даның ақындық ерекшелігін сөз 
етті.

– Біз – бір өңірдің тумасымыз. 
Сіңлісі ретінде үнемі қасында 
жүремін, жырларына жақсы қа­
нықпын. Өмірде баладай аңғал, 
біреу туралы жамандық ойламай­
тын, атаққа қызықпайтын бар бол­
мысымен сұлу адамдар болса, со­
ның бірі – Ғазиза ақын. 

Жаны қандай таза болса, өлең­
дері де сондай мөлдір. Нағыз қа­
зақтың иісі аңқыған қоңыр өлеңдері 
тап-таза. Тосын ұйқас, әдемі иірім­
дерімен елітеді. Өлеңнің түйіні­
не тіпті риза боласың. Сондықтан 
әдемі өлеңін сүйсінбей оқымау мүм­
кін емес, – деді ақын А.Арыстанбек.  

Кеш еркін форматта болған­
дықтан студенттер ақын өлеңдерін 
оқып, өз пікірлерін ортаға сал­
ды. Сондай-ақ, ән-жырдан шашу 
шашты. 

Шара соңында Сырдың сыршыл 
ақын қызы кеш ұйымдастырушыла­
рына алғысын білдіріп, әдеби үйір­
меге өзінің «Таңсәрі» атты жыр жи­
нағын тарту етті.

Айта кету керек, өмірін өлеңмен 
өрнектеген Ғ.Әбілда қазіргі күні об­
лыстық «Сыр бойы» газетінде қыз­
мет атқарады. Оған дейін бірнеше 
жыл Жалағаш аудандық «Жалағаш 
жаршысы» газетінің редакторы бол­
ды. 2011 жылы ақынның «Таңсәрі» 
атты жыр жинағы жарық көрді.

«СБ» ақпарат.

Нәзік иірімдер 
әлемі

Қорқыт ата атындағы Қызылорда мемлекеттік уни-
верситетінде Қазақстан Жазушылар және Журналистер 
одағының мүшесі, ақын Ғазиза Әбілданың «Ғашықпын 
гүл оранған көктеміме» атты шығармашылық кеші 
өтті. «Рухани жаңғыру» бағдарламасы аясында «Сыр елі  
інжу-маржаны» айдарымен ақын-жазушылардың шығар-
маларын насихаттау мақсатында болған шараға универси-
тет оқытушылары мен студенттері қатысты.

Ағымдағы жылдың 2 қарашасы күні Қызылорда қаласы әкімдігінің ұйымдас­
тыруымен ауыл шаруашылығы өнімдерінің жәрмеңкесі өткізіледі. Жәрмеңке өт­
кізу уақыты 09.00-ден-13.00-ге дейін.

Өтетін орны: Қызылорда қаласы, Ә.Қашаубаев көшесінің бойы (Жетікөл 
көшесімен қиылысы).

Хабарландыру
Жұмыс өтілі үш жылдан кем емес бухгалтер маманы қажет. 
Тел: 87770422202


